
ASEKKIR I 

ASAYES1 

Deg ubraḥ 

SGANAYEN, taḥuqeţ  deg ufus :  Ayen bɣun ǧǧan-t-id imezwura, 
ama d Aristote, ama d imfelsaf nniḍen ulac acu yifen ccemma ; d 
tiremt n yirgazen lɛali. Win ur neţcummu mačči d argaz. Ur t-id-isaḥ 
umkan di ddunit. Ccemma tesedhuy iqerra, tesirid-iten, tesɣar 
medden deg iseɣ, yerna temmal iberdan yelhan, d neţat i d-
yesuffuɣen irgazen lεali. Sikkdet tura wid yeţcummun amek tikli 
ţawin i medden, efk-as rrefɛa i wa rnu-yas tayeḍ i wa, yal wa s 
umur-is anda yebɣu yili, ẓelmeḍ neɣ yeffus. Γas ur ak-ţ-d-
yesuter,kečč zzwer-as rrefɛa. Ccemma temmal iberdan i yiseɣ d 
tirrugza. Tura dayen icaḍ-aɣ, ad d-nuɣal ɣer temsalt i ɣ-yeɛnan assa  
am wassa. Ihi akka, a Γusmar, Lalla Vira, lalla-tneɣ tewhemasmi 
neffeɣ tamurt, teḍfer-aɣ-d,  tura aţan tewweḍ-aɣ-d armi d da. Ul-is 
yerɣa ɣef Sidi, ur tezmir ad teṣber fell-as, tura aţan la t-teţnadi. Ihi, 
ma tebɣiḍ ad ak-iniɣ acu i yi-yellan deg ul :  ɣef akka ţwaliɣ ur as-
yesra i tayri-ines, turag-d armi d tamdint-a ɣef ulac, yif-it mer ur d-
tɣurrem ara iman-nwen.  

ΓUSMAR :  Aɛni dayen yerwi ?   Aha  a SGANAYEN, ţxil-k, ini-yi-
d dacu i k-id-yesneṭqen akka s yir lfal ?    Ahat Sidi yenna-yak acu i 

s-yellan deg ul, dacu i s-nɛel armi semmeḍ akka fell-aɣ, yeǧǧa-yaɣ 
iman-nneɣ ?   

SGANAYEN :  Aha°, awal ur yi-t-yenna ! Acu, ɣef akka ţwalint 
wallen-iw, bdant ferrunt temsal. Γas akka ur iyi-yenna ayen yellan 
deg ul-is, ẓriɣ anida iteddu. Γellṭen akk medden, acu,tilufa akka am 
ta,  ẓriɣ amek teddunt, nummeɣ yid-sent.  

ΓUSMAR :  Dacu ?   I makka i d-yerwel fell-as,  ahat d axdaɛ i ţ-
yexdeɛ ?   Yezmer maḍi ad iɣurr Lalla Vira, neţat ɣas teṣber, terɣa 
fell-as.  

SGANAYEN :  Aha°, mazal-it meẓẓi ! D temẓi,  yerna ur yezmir ara 
...   

ΓUSMAR :  Argaz akka am neţa yezmer ad ţ-yeccermeq  ?   

SGANAYEN :  Argaz am neţa ! yeṛwa !  leɛqel, ad yeg algam i 
yiman-is.  

ΓUSMAR :  Zwaj yeǧǧa-t-id Rebbi, zwaj iteqqen bab-is.  

SGANAYEN :  Ah ! ΓUSMAR a neyya, amen-iyi, ur-ɛad ur tessineḍ 
SI YEḤYA dacu-t.  

ΓUSMAR :  D tideţ, ur ẓriɣ ara amek imugg, ahat dɣa yebna-ţ ɣef 
lexdeɛ. Aql-i ṭeglelliɣ, amek armi yesuget-as tayri, yezga icedha-ţ, 
tezga tesbbuceɛ-it, asirem, anhat, imeṭṭi, tibratin tidak yerɣan, 

taceɛnant yeqwan, asuget n limin, tazzla ɣur-s, di taggara yesken-d 
afrayen-is ; armi i s-yegzem iberdan tewwi Lalla Vira ɣer txelwit , 
yeseɣli-ţ-id  anida i s-yehwa, yerra-ţ d ayla-s. Tura atan ad ţ-yeǧǧ. 
Dayen ur iqebbel leɛqel ! Amek  ad yenkeṛ akk ayen yenna. Argaz 
seg iles i yeţwaqqan.  

SGANAYEN :  nekk kra din bniɣ fell-as. Sidi-k mačči seg iles i 
yeţwaṭaf. D uccen, mer i tessineḍ akka am nekk, ad teẓreḍ anda 
yezmer ad yesiweḍ ur d ak-nniɣ dɣa, yeţu Lalla-tneɣ Lla Vira, aya 
wissen :  teẓriḍ iḥeţem fell-i ad t-id-zwireɣ ɣer da, seg asmi i d-
yewweḍ ur yi-iluɛa ! Acu, ad ak- iniɣ lbaḍna, gar-aneɣ kan :  Si 
Yeḥya, sidi-tneɣ, ulac bu-tmursaḍ i t-yugaren, d aqjun yessḍen, d 
cciṭan, d tasa uṬerki, yeffeɣ iberdan, ur yeţamen s lǧennet ur 
yeţamen s tmes, tudert-is akk amzun d ilef, zzhu, uẓuf. Nnder-it neɣ 
qim, awal ur as-yeţḥessis. Ayen akk s wayes i neţamen ɣur-s d 
akellex. La yi-d-teqqareḍ dɣa yuɣ Lalla Vira :  ma tehwa-yas, ma 
yerɣa fell-as, yezmer ad ţ-yaɣ neţat ad k-yernu kečč, ad yaɣdaɣen 
aqjun-is ad yernu amcic-is, ad yejweǧ akk yid-wen. Tameɣra ulac 
ɣur-s azal ; anda i s-hwant ad atent-yawi, s ɛacra yifassen i tent-
yeţaɣ. Tejweǧ, neɣ d tamburt, d tamerkantit neɣ d tafellaḥt, d 
tasemmaṭ  neɣ teḥma, yeţesteqniɛ akk yes-sent ! Mer ad ak-d-bedreɣ 
ismawen n tlawin yuɣ d wanida i tent-yuɣ, ad yeɣli yiḍ, nekk ur 
ţfakkaɣ. Aql-ak tedduqseḍ,  ibeddel wudem-ik, mi tesliḍ i wawal-
qerrḥen ;  yerna d asrifeg kan i d-srafgeɣ iwudam n Sidi ! Aṭas ara d-
rnuɣ akken ad d-fakkeɣ fell-as ameslay. Akka icaḍ , iεedda tilisa, 
yiwen wass Rebbi ad t-id-yesxeḍ. Mer ufiɣ, yif-it  ad dduɣ d ciṭan ur 
tedduɣ ara yid-s. Kra n wacu n tuwuɣay i yi-seḥder, mer ad afeɣ ad 

yeɣbu. Acu, ssid ameqqran dɣa ma yerna akka am neţa timursaḍ, d 
tawaɣit, ilaq ad as-iliɣ d unsiḥ , ɣas ma ur bɣiɣ :  d tuggdi ideg i yi-
iger  tleqqem-iyi afrayen, dayen  tekkes-iyi tissas. Aql-i la kkateɣ 
afus ɣas bɣiɣ ad d-rreɣ iniran. Atan tura la yeddelwiḥ di lberǧ :  
eyya; ilaq  ad nemfaraq. Ḥess meqqar :  awal i k-nniɣ armi i k-
umneɣ, ɣas yugar-iyi cwiṭ  yiles-iw ; acu, ma yewweḍ-d kra s 
amezzuɣ-iw, ad iniɣ d tikerkas, ad d-rnuɣ fell-ak ayen ur nella.  

 
 

ASAYES 2 

SI YEḤYA – SGANAYEN 

 

SI YEḤYA :  Anwa-t winna teţmeslayeḍ ?   Am akken, amzun 
akken d nniya n Γusmar,  n Lalla Vira.  

SGANAYEN :  Am akken yeţakk acbih ɣur-s,  ahat.  

SI YEḤYA :  amek ?  D neţa aɛni ?   

SGANAYEN :  d neţa.  

SI YEḤYA :  Melmi akka i d-yewweḍ ɣer temdint-a ?   

SGANAYEN :  Iḍelli tameddit.  

SI YEḤYA :  Dacu i t-id-yewwin ?   

SGANAYEN :  Ad d-iniɣ ahat teẓriḍ dacu i t-yerḥan.  

SI YEḤYA :  Ahat d tawada-nneɣ ?   

SGANAYEN :  Argaz atan yedubbez, yebɣa ad iẓer dacu d ssebba.  

SI YEḤYA :  Acu i s-tenniḍ ?   

SGANAYEN :  Nniɣ-as ur yi-d-tenniḍ kra.  

SI YEḤYA :  I kečč dɣa dacu i  k-yellan deg uqerru ?   Dacu tenniḍ 
i temsalt-a ?   

SGANAYEN :  Ad d-iniɣ, dayen yelhan i k-buddeɣ, tezdeɣik  kra n 
tayrinniḍen! 

SI YEḤYA :  Yah, akka ?   

SGANAYEN :  Ih.  

SI YEḤYA :  D tideţ ! Tufiḍ-ţ-id ! Ilaq ad d-qirreɣ. Tella yiwet 
temsalt  aţan temḥa  Lla Vira  deg ul-iw.  

SGANAYEN :  Ih, Ulleh,  ar k-ssneɣ akken ilaq,  a SI YEḤYA ! 
Ẓriɣ ul-ik d anazal, dinnaulac win i  t-yugaren. Mer yeţaf ad 
yeţbeddil ad irennu, yal ass ad yeţinig si tesga ɣer tayeḍ.  

SI YEḤYA :  Ini-d kan ! Ihi ɣef akka teţwaliḍ, ɛni ḍelmeɣ ?   

SGANAYEN :  Ah, a Sidi !  

SI YEḤYA :  Dacu ?   Ini-d.  

SGANAYEN :  Ur teḍlimeḍ ara, a Sidi ! Ma tebɣiḍ,  ulac win ara t-
id-iqerɛen. Daɣen,  ma ur tebɣiḍ ara, d taluftnniḍen.  

SI YEḤYA :  Aha, ini-d ! Ini-d ayen i k-yehwan, ad ẓreɣ afrayen-ik.  

SGANAYEN :  Ihi, a Sidi, imi akka i k-yehwa, ad ak-iniɣ tideţ, i 
ubrid-agi  i d-tewwiḍ ur yeffiɣ ara fell-i ! Ur d ayen yelha,  tayri-ya 
tesexnunuseḍ di tal tama.  

SI YEḤYA :  Dacu ! Tebɣiḍ ad ccudeɣ  iman-iw ɣer tin i d-iḍegger 
ubrid d tamezwarut, ad as-semḥeɣddunit-iw, ad qemceɣ allen-iw ɣef 
tiyaḍ ?   Wama sriɣ-as i yir iseɣ  akken ad iliɣ amekdi, ad zzreɣ 
iman-iw,  ad meḍleɣ allen-iw  ɣef yiwet kan, ad nɣeɣ temẓi-inu ad ţ-
ḥermeɣ deg tuzzyinin cedhant wallen ! Ala, ala, tayri timezgit i 
wungifen  kan, kra n tuzzyin yellan teţalas amur-is deg-neɣ. Tin i d-
yewḍen d tamezwarut, urţ-id-isaḥ ara ad tḥerrem tiyaḍ deg umur-
nsent. Γur-i,ccbaḥa anda i ţ-ufiɣ tmellek-iyi, ur ksaneɣ ara, ţakkeɣ-as 
lebɣi, anda tebɣu tezzuɣer-yi. Γas fkiɣ awal, ssneɣ iman-iw, ur 
zmireɣ ara ad steqnɛeɣ kan s yiwet, ad ḥeznent tiyaḍ fell-i, allen-iw 
zgant ţwalint azal-nsent, akken ma llant tullas ţalasent-iyi kra, 
ţalasent tarzeft sɣur-i anda bɣuɣ zzreɣ, ul-iw d agla-nwent dɣa ɛad 
ma rnant awal aziḍan. Ul-iw, kra n tmesrart ara t-id-isaḥen, i neţat ad 

as-t-fkeɣ ; mer ɣur-i 10 000 n wulawen ar ad-aten-fkeɣ akken ma 
llan. Dɣa afrayen i d-yeţlalen ulac dacu i ten-yifen, dacu yesiziḍen 
tayri d asenfel. Dacu yifen daɣen mara d-teseɣliḍ, s 100 tḥila,  ul n 
teqcict, mara ţ-tḥerdeḍ ass d wass, ad  ţ-tḥerseḍ ddac-ddac yal ass, ad 
d-teɣli cwiṭ-cwiṭ, kečč ad teţaẓeḍ ɣur-s, kra d nnhati, kra d imeṭawen, 
leḥya taḥnint ad tɣelli ɣas ma ur tebɣa lall-is, ad as-tekkeḍ sya d sya 
tasurift,  tasurift alamma dayen tebra i yiman-is, tebra i ifassen-is, 
tebra i ţelbiba i ţ-yeṭfen, anda i k-yehwa ad ţ-tesiwḍeḍ. Mi tuɣal 
dayen d ayla-k, fukken iɛeqqaren, dacu ara d-ternuḍ syin d afella ; 
kra i ɣ-ijebbden ɣur-s dayen yefsi, ad nezzer di nadam, lehna n tayri. 
Ma tella tusa-d tayeḍ daɣen ad aɣ-d-tesmendeg , ad aɣ-d-teg aqlal, 
ul-nneɣ ,ad t-id-taf yeţraju-ţ. Ulac dacu yifen aseɣli n kra n teqcict 
tucbiḥt, uɣaleɣ amzun d amsellak n wid yesuguten tirennawin, wid 
ur nezmir ad leggmen iman-nsen deg imenɣi. nekk,  daɣen ulac acu 
izemren ad ileggem ul-iw. Zemreɣ ad greɣ deg-s ddunit n Rebbi 
akken ma tella ; Am Skander, a win yufan ad ilint ddunitat nniḍen 
akken  ad ten-fesreɣ  tid ara d-tḥelli s tayri-inu.  

SGANAYEN :  A mumu n tiṭ-iw, akka i d ameslay ! Am akka kra 
din tebɣiḍ-t tura la t-id-teţkerrireḍ.  

SI YEḤYA :  Dacu ara d-ternuḍ, tura ?   

SGANAYEN :  A bab-iw ! Ad iniɣ ...  ur ẓriɣ acu ara d-rnuɣ, tilufa 
akken i k-yehwa i tent-tedewwireḍ, am akken d abrid yelhan i d-
tewwiḍ, yerna kečč aql-ak teffɣeḍ i iberdan. Ayen yella di ddunit, 

kra din igerrez  ɣur-i, tura kra din  yerwi deg uqerru-w ! Anef-iyi, 
abrid nniḍen ayen sɣeẓneɣ ad t-aruɣ s ufus, syin ad nemmeslay.  

SI YEḤYA :  Akken kan i k-ilaq.  

SGANAYEN :  Acu,  a Sidi, ma ḍelmeɣ ur feqqeɛ ara, i mer ad ak-
iniɣ, tameddurt-ik dayen tefḍeḥ ?   

SI YEḤYA :  Amek ?   Dacu yuɣen tameddurt-iw ?   

SGANAYEN :  Ur ţ-yuɣ wara. Acu, dɣa, aql-i ţwaliɣ deg-k,  yal 
aggur d tameɣra, yal aggur d tameṭut nniḍen ...   

SI YEḤYA :  Yella wacu yifen aya ?  

SGANAYEN :  D tideţ, zzhu tzehhuḍ, aqesser ulac win i  k-yifen, 
dayen yelhan, ad ferḥeɣ yes-k mer ur tesrusuḍ ara lmeḍerra meqqren. 
Acu, a Sidi, mara tettahayeḍ  ɣef ayen yellan d uɣris, irennu-d ddnub 
...   

SI YEḤYA :  Tamsalt-a n ddnub anagar gar-i d Uxellaq, nekk Yid-s 
ara ţ-nefru, ulac dacu ara k-id-yegren.  

SGANAYEN :  A bab-iw ! A Sidi, diri win yeţkellixen ɣef Uxellaq, 
wid i yeffɣen  abrid, d yir taggara i sen-d-iggerrin.  

SI YEḤYA :  Aww ! A Sidna abehlul, yak teẓriḍ ulac dacu kerheɣ 
am win i d-yeggaren iman-is anda ur as-ilaq.  

SGANAYEN :  Mačči d kečč i d-bedreɣ. Ad i-yemneɛ Rebbi. Kečč 
teẓriḍ dacu i d nnfeɛ-ik; ma ur teţamneḍ s kra, teẓriḍ dacu txeddmeḍ. 
Acu, llan kra idderwiḍen, ur neţamen ara yerna ur ẓran acuɣer, 
widak ţarran iman-nsen ur ţamnen ara,  s zzux ! Mer Sidi-w yeţekki 
deg-sen, d adderwiḍ akka am wi, nekk ad reṣṣiɣ allen-iw deg-s, ad 
as-iniɣ :  “Amek armi teţkellixeḍ ɣef Uxellaq, amek teţɛebbiḍ 
ddunit,kečč yesuguten awal ɣef temsal i ɣ-iɛeddan ?   D timsal-ik i 
ten-ixeddmen, a yiwen ijirmeḍ, a yiwen uweṭuf, d timsal-ik i 
yeţkellixen ɣef temsal i d-yekkan nnig-nneɣ,  akken ma nella ! (akka 
ara s-iniɣ i Sidi-w), dɣa la teţaḍsaḍ deg ayen akk ţεebbiden medden ?   
Dɣa tɣileḍ tirrugza d timezratin tiwraɣin yekernunsen akken ilaq, d 
lemḍella turqimt yeččuren d incew, icettiḍen n wureɣ, iqefṭan, zzux, 
atabani azeggaɣ (mačči i d kečč i ţmeslayeɣ, d wayeḍ), nniɣ-ak amek 
dɣa tɣileḍ, ulac win yellan nnig-k , ayen tebɣiḍ ad t-txedmeḍ, ulac 
win ara k-iqamren ?    Aql-i dɣa yellan d axdim-ik, annect yebɣu 
yeṣber, Axelaq ad yezzi ɣer yellan d war liman, yir tudert d yir lmut 
id–teţawi, yerna ...  ” 

SI YEḤYA :  Tasusmi !  

SGANAYEN :  Γef acu akken i d-newwi ?   

SI YEḤYA :  La k-qareɣ yiwet tuzzyint tezdeɣ ul-iw, uddiɣ-as-ţ 
teṭef, aql-i ḍefreɣ-ţ-id armi d tamdint-a.  

SGANAYEN :  A sidi, amek ur tugadeḍ ara anza n winna  tenɣiḍ 6 
wagguren-aya tura ?    

SI YEḤYA :  Iwacu ara t-aggadeɣ ?   Yak nɣiɣ d tideţ neɣ ala ?   

SGANAYEN :  Imenɣi tenɣiḍ-t akken ilaq, dacu ara iḥuf tura ?   

SI YEḤYA :  Taluft dayen  tefra, tegla-d s tmella.  

SGANAYEN :  D tideţ tamella  ahat ur tesexsa ara tuḥsift  ɣer 
imawlan-is, d imeddukal-is, i ...   

SI YEḤYA :  Dacu ara d-yegren tilufa yeseqraḥen,  tid izemren ad 
aɣ-ḍurrent, mmeslay-d ɣef tid i d-yeţawin tadfi. Taqcict-a ɣef i k-id-
teţmeslayeɣ d taxḍibt meẓẓiyet maḍi, ulac tin i ţ-yecban di ddunit, 
yewwi-ţ-id  ɣer da win ara ţ-yaɣen ! S ugacur kan akka i ten-id-
mlaleɣ deg sin yid-sen,  ahat 3 neɣ 4 wussan-aya uqbel ad siklen. 
Urǧin walaɣ 2 imran akka yesefraḥen am wigi, neggin si tayri. 
Teḥnen-nni  cerken deg sin tesergagi tasa-w, ţewteɣ qsada s ul-iw, 
tismin qessiḥen i d-d yeslalen tayri deg-i. Ih, di tazwara usmeɣ mi 
ten-ţwaliɣ akken deg sin, uɣaleɣ ţfuruɣ fell-asen, amek ara ten-rwiɣ, 
ad gezmeɣ tamrart i ten-yesdukklen, taddukli ifelqen ul-iw. Akken 
bɣuɣ xedmeɣ ur sawḍeɣ ɣer lebɣi-w, ur tewweḍ tfidi s iɣes. Ufiɣ-as-
d ixef-is. Atan wagi yeţsemman d axḍib ad yawi taxḍibt-is,  ad 
tmerreḥ rrif n lebḥer. Fiḥel ma nniɣ-ak-d, heggaɣ-d s wacu ara 
sexsiɣ tayri-inu :  aţan teflukt deg-s kra n yimdanen,la teţraǧu, s 
sshala ara ɛebbiɣ tuzzyint, ad ţ-ddmeɣ dayen.  

SGANAYEN :  Ah ! A sidi ...   

SI YEḤYA :  Dacu ?   

SGANAYEN :  D ayen yelhan i txedmeḍ, tzemreḍ. Ulac dacu yifen 
zzhu di ddunit.  

SI YEḤYA :  Heggi-d iman-ik ad tedduḍ yid-i ;  ɣur-k ad teţuḍ glu-d 
s yimrigen-iw akkit akken  ...  Ah, yir timlilt ! Ay axeddaɛ, ur yi-d-
tenniḍ ara ziɣ dagi i tella !  

SGANAYEN :  A sidi, ur yi-d-tenniḍ awal fell-as.  

SI YEḤYA :  Tedderwec, aţan akken kan i d-tusa s iceṭṭiḍen n tmurt, 
ur tbeddel ara maḍi asertal-is ?   

 

ASAYES 3 

LALLA VIRA – SI YEḤYA – SGANAYEN 

LALLA VIRA :  Ţxil-k xersum ɛqel-iyi-d, a Si Yeḥya, wissen ahat 
ad aɣ-d-tesferḥeḍ s wudem-ik ma tesakkedeḍ-d ɣur-neɣ.  

SI YEḤYA :  Ah a lalla, ziɣ d kemm-aya, aql-i tufiḍ-iyi-d bateɣ, 
dacu i kemm-id-yewwin ɣer da ?   

LALLA VIRA :  Ih, d tideţ, ur tebniḍ ara fell-i, aql-ak tbateḍ Acu, 
ula d nekk mačči akka i bniɣ fell-ak ; ɣef akka iyi-ţwaliɣ deg udem-
ik ayen yellan d acuket ugiɣ ad t-amneɣ, uggaɣ, a ayen yellan d tideţ 
! Wehmeɣ deg ul-iw uḍɛif ungif ur numin, kečč axdaɛ txedɛeḍ-iyi. D 

nniya, i lliɣ, d tideţ,neɣ ahat bbuhleɣ ,la sedhayeɣ iman-iw, la 
ţkellixeɣ allen-iw d wallaɣ-iw, kkateɣ amek ara afeɣ dacu d ssebba 
imi telwi temrart n tdukkli-nneɣ taḥnint ; wteɣ armi i d-ufiɣ 100 n 
tsebbiwin i trewla trewleḍakken ad ak-sifseɣ taqriḥt yes-s ur umineɣ. 
Yal ass yeţnerni deg-s ucukket, acu, tayri i d-ibeddren aɣurru-inek 
qqareɣ-as susem, ţakeɣ tameẓuɣt i tkerkas i yi-k-id-yeţarran d 
amesli, akken ad yeqbel wul-iw. Tura makka aql-aɣ nemlal, dayen 
ifukk ma, ifukk ahaqel, tamuɣli i yi-d-tefkiḍ tɛebba-d kra n wacu 
bɣiɣ ad t-ẓreɣ neɣ ɛad. Dacu bɣiɣ ad sleɣ seg yimi-k dacu d sebba n 
trewla-ik. Mmeslay, a SI YEḤYA. Ţxil-k mmeslay, ad nẓer dacu ara 
tebruḍ ad tekkes d ţelbiba ma tella din ɣur-k.  

SI YEḤYA :  A lalla,atan Sganayen, yeẓra iwacu i d-rgeɣ.  

SGANAYEN :  Nekk, a Sidi ?   Ur ẓriɣ ara, anef-iyi ţxil-k !  

LALLA VIRA :  Aha kan ! A SGANAYEN, ini-d kan , ɣur-i 
wicqayimi ansi ara d-ilal wawal.  

SI YEḤYA, yesɣel SGANAYEN akken ad d-iqerreb :  Aha, 
mmeslay-d i lalla-k.  

SGANAYEN :  Dacu ara d-iniɣ ?   

LALLA VIRA :  Aẓ-d, aẓ-d, imi akka i yura, ini-iyi-d iwacu  tawada 
deg yir lawan.  

SI YEḤYA :  Amek ur teţarraḍ ara awal i lalla-k ?   

SGANAYEN :  Dacu ara s-iniɣ ?   La teţkellixeḍ ɣef uxdim-ik.  

SI YEḤYA :  Ad as-terreḍ awal neɣ ala ?   

SGANAYEN :  A lalla ...   

LALLA VIRA : Dacu ?   

SGANAYEN yezzi ɣer sidi-s :  A Sidi ...   

SI YEḤYA, s taɣra n usḥillef :  Mer ...   

SGANAYEN :  A lalla, imaslaken, Tariq ben Ziyad d tmura nniḍen, 
d nutni i d ssebba n twada-nneɣ. Atan, a sidi, ayen ẓriɣ nniɣ-t-id.  

LALLA VIRA :  Ţxil-k, a SI YEḤYA , sifer-aɣ tagut, in-aɣ-d anda 
ffɣen imeslayen-a ?   

SI YEḤYA :  A lalla, ad am-in-iniɣ tideţ ...   

LALLA VIRA :  Ah ! Ula d tazmert ur tezmireḍ ara i yiman-ikyerna 
kečč zaɛma d bab n tyessawt, anida yella ufḍaḥteţekkiḍ deg-s !  

Tɣaḍeḍ-iyi, makka i k-walaɣ ɛerqent-ak. Mer meqqar zur wudem-ik, 
teqqed teḥla. Mer meqqar tkecmeḍ di limin ad tiniḍ ar akken telliḍ 
zik ɣur-i i telliḍ assa, ar akken iyi-tḥemleḍ am zik am tura, anagar 
lmut i izemren ad aɣ-tefreq. Mer ad iyi-d-meqqar ggtent-d  fell-ak 
tlufa daymi akka i d-trewleḍ ur iyi-d-tɛegneḍ ! Nnig lebɣi ara 
tqeggleḍ da kra n tallit, syin ad n-tuɣaleḍ, dɣa nekk ad qqleɣ  ansi i 

d-kkiɣ !  Seg ucedhi meqqren, amecwar kan ad n-tuɣaleḍ axxam, 
aql-ak tḥareḍ ad n-tawḍeḍ, firaq ur as-tezmireḍ, am ugerbuz yeǧǧa 
ṛṛuḥ-is ! Akka i k-ilaq ad d-terreḍ awal ad tseggleḍ iman-is, tura kečč 
aql-ak teggemgmeḍ, yeffeɣ seg-k umeslay.  

SI YEḤYA :  nekk, a lalla, ad d-qirreɣ, ur ssineɣ ara ad ffreɣ,ul-inu 
nekk d amuzu. Ur am-d-qqareɣ ara afrayen-iw fell-am  am zik am tura, 
ḥareɣ ad n-uɣaleɣ ɣur-m, imi tideţ d tarewla i rewleɣ fell-am. Ssebba 
mačči d tin tɣileḍ :  tura, d ukan-iw (tafrit) i yengugin, yugi wallaɣ-iw 
ad rnuɣ yid-m ussan, ugiɣ  ad  bibbeɣ ddnub i tudert-inu sya d afella. 
Rriɣ-ţ i ţelbiba, a lalla, dɣa ldiɣ allen ɣef ayen xedmeɣ. Armi d tura i 
faqeɣ ziɣ akken ad kem-aɣeɣ armi i kem-d-srewleɣ si txelwit, ṭerẓid 
fell-i lεahed tefkiḍ, winna s swayes turzeḍ iman-im, aya dawezɣi ad t-

yeqbel  uXellaq. Ndemmeɣ, sterjɛeɣ, uggadeɣ azɣal igenwan. Yuɣal-
iyi zzwaj-nneɣ amzun d zzna yesburren ! Tura,  ilaq ad wteɣ amek ara  
kem-ţuɣ, mulac  ad aɣ-d-yesxeḍ  igenni i s kra ! Ma d kem ilaq-am ad 
tuɣaleḍ ɣer ssnesla anida telliḍ turzeḍ. Amek dɣa, a lalla, ad tekkeḍ 
mgal asmeḍren zeddigen am wa ?   Ma ddiɣ yid-m, ma ṭfeɣ-kem-id 
ɣur-i,  ad yezεef  bab Igenwan, yerna ad gezmeɣ yid-m aseɣwen i 
wakken ad tuɣaleḍ akken telliḍ zik gar yimawlan d Uxellaq. Amek, a 
lalla, tebɣiḍ ad neṭixer i ubrid n tuba, ad negrireb ddunit laxert, a ...   

LALLA VIRA :  Ay axabit ! Ziɣen armi d tura i d-tesekneḍ udem-ik 
; ay axessar-iw, armi ţwakelxeɣ i faqeɣ, tura mi  fadeɣ dayen qeḍɛeɣ 
layas. Amzun d timegreṭ i terniḍ i uqerruy-ik, adtxelseḍ, d bab 
Igenwan  ara d-yerren ţar-iw di lmenkeṛ i d-tgiḍ fell-i.  

SI YEḤYA :  SGANAYEN, bab Igenwan !  

SGANAYEN :  Tideţ kan, tamsalt-is ur d-aɣ-teɛni nekkni s wi !  

SI YEḤYA :  A lalla ...   

LALLA VIRA :  Dayen icaḍ-iyi. Ur d-rennu ara ayen yugaren aya ! 
A nnger-iw deg wayen  tesla tmeẓuɣt, nekk ṣebreɣ. D acermaq win 
yeţḥessisen ad iẓerr amek i t-bbɣen deg ihwah. Dayen asḥisef ! 
Tilufa am ti, win yesεan tinzar, yessen anida-t ubrid-is. Ur ţaggad, ur 
k-reggmeɣ, ur k-ţlummuɣ :  aha°, aha°, urrif-inu  ur d-iteffeɣ s usuget 
n wawal, times ss  id-yegla  wurrif anagarţar ma yesexsi-t. Ad ak-d-
alseɣ abrid nniḍen, ay axeddaɛ, d aXellaq ara d-yerren ţar-iw, 
tekkseḍ fell-i sser ! Tura ma ur tugadeḍ ara aXellaq ɣas aggad zzεef 
n tmeṭut yeţucemmten.  

SGANAYEN :  A mermeqqar ad d-teɣli fell-as nndama, ad yerr aḍar 
!  

SI YEḤYA, deffir tisnegzemt tawezzlant :  Kker ad  nesiweḍ iswi i 
tayri i d-nerbeg.  

SGANAYEN i yiman-is :  Ah ! Sidi-w d amcum, d ufḍiḥ yerna 
iḥeţem fell-i ad a-liɣ d axdim !  

ASEKKIR II 

 

ASAYES 1 

CABḤA – PIRRU 

 

CABḤA :  Aḥeq yemma Xlija, a Pirrru, ar d Rebbi ik-id-yewwin.  

PIRRU :  Axi, axi ! Ar nniqal yečča-ten wasif deg sin yid-sen.  

CABḤA :  Ihi d ajebbani-nni i d-yulin ssebḥ-a i ten-iḍeggren s aman.  

PIRRU :  Ṭil, ṭil, a CABḤA, ad am-d-awiɣ amek teḍra, akken i s-
yenna umenzu,  d nekk i ten-iwalan d amezwaru. Ihi, nella tama n 
wasif, nekk akked Bussaɛd Buleḥnak, nerra-ţ  i wurar s ikerra n 
wakal, neţemyerǧam yes-sen. Tessneḍ Bussaɛd Buleḥnak neţa 
iḥemmel urar, daɣ nekk tikkwal ggareɣ iman-iw. Ihi, makken 
neţurar, imi d urar i ɣ-yeṭfen, walaɣ s tiṭ-iw kra yeţxelbiḍ deg aman, 
ţawin-t-id metwal-nneɣ nekkni, amzun s udegger. Yeţban-d kra-nni 
akken ilaq, yuɣal yezzer deg aman. Nniɣ-as :  “A Bussaɛd, uggaɣ d 
imdanen i la yeţɛummun. ” Neţa yenna-yi-d :  “Uggaɣ  d taxsayt i 
teččiḍ, tura mgaradent wallen-ik. ”– Nniɣ-ak mačči d taxsayt i d-

yewwi lḥal, d imdanen i yeɣlin s aman.  Yerra-yi-d :  nekk ad ak-
qareɣ tettulseḍ.  

Yyan ad nemxaṭar :  nniɣ-ak d sin yimdanen i yeɣlin s aman,  atenad 
yewwi-ten-d wasif metwal-nneɣ. Neţa :  Nniɣ-ak ur yella dacu 
yellan, d attules i tetulseḍ. Ihi yya-d  ad nxaṭer 100 duru ! Neţa :  
Yya-d, atenad 100 duru zdat-k. Dɣa nekk ẓriɣ dacu xeddmeɣ, ur i-
yeffeɣ leεqel. Din din ḍeggreɣ-as  100 duru ɣer lqaεa, 3 tepyasin n 
20 n duru, 4 tepyasun n 10 duru, a din-qessam, ferḥeɣ nzeeh, ẓriɣ d 
acu walant wallen-iw. Qedfeɣ awal-is.  

Dɣa akken kan serseɣ 100 duru-nni, dɣa sin yirgazen ufraren deg 
amanla ɣ-d-sesɣalen  ad ten-id-nejbed seg aman. Mmɣeɣ s isurdiyen-
nni, ddmeɣ-ten. Nniɣ-as i Bussaɛd :  “Kker, a Bu, a la ɣ-d-sawalen, 
ɣiwel ! ”“Amek nutni sxesren-iyi di 100 duru, nekk ad aten-id-kkseɣ 
deg aman ?  ” i yi-d-yerra. Yuɣal ḥelleɣ-t, armi yeqbel yedda yid-i di 
teflukt, nejbed-iten-d seg aman, newwi-ten-id yid-neɣ, nessaɣ-asen 
times, sekwen icettiḍen-nsen. Cwiṭ kan akka, rnan sin nniḍen n 
terbaɛt-nsen,  widak semnaɛen-d iman-nsen s ifassen-sen. Terna-d 
Malḥa, bdandeg-s aḥerred. Akka i teḍra taluft. Aţan tewweḍ-d daɣen 
Cabḥa, yak kra din ɣef tiṭ-is.  

CABḤA :  Yak, a Pirru, tenniḍ yiwen deg-sen yif akk wiyaḍ.  

PIRRU :  Winna i d ssid-nwen, ad tafeḍ d aqemqum, icettiḍen-is 
reqqmen akk s wureɣ seg uqerru ar iḍarren. Widak iqeddcen fell-as 



 

 
20 

daɣen yal yiwen deg-s amzun  d sidi-m. Akka dɣa akka n neţa i d 
sidi, jmaε-liman, mer mačči d nekkni ad t-yečč wasif, axxi, axxi !  

 

CABḤA :  Yyah ! Twalaḍ !  

PIRRU :  Mer mačči d nekkni, ulleh ar d-as-teččur dayen, ma yuɣal 
ad iɣeẓẓ ibawen.  

PIRRU :  Ihi ariḍa atan deg uxxam-ik ḥezluti, a Piru ?   

PIRRU :  Awah, dayen, selsen-as zdat-neɣ,  urǧin walaɣ iceṭṭiḍen am 
wid. Ziɣ imdanen-a, semman-sen meqqerit, d zzux kan i ɛellfen ! 
Icettiḍen-nni, Mer d nekki ten-yelsan, ad zzreɣ deg-senakk, a Cabḥa, 
ula d amzur-nsen am tcacit i t-ţlusun, ţekksen-t, skawayen-t. 
Tiseḍriyin-nsen d tihrawiyin mačči d kra, kem d nekk,  nezmer ad 
nekkcem deg-sent s sshala. Iqendyar-nsen annect-ilaten,di tehri, 
ugaren acumbri n lbabur, d imellalen d izedganen. Rnan tifularin zzint 
i tmegraḍ-nsen.  Deg umur ubernus, d liẓar n leḥrir idel-iten armi ddaw 
ugerzi. Rnan rrefraf nniḍen d ayen ur iqebbel leεqel ! ulamek ! Ţqacir-
nsen ţemcbirriqen akk ! Imeddasen-nsen ţiriqen, mer d nekk ara ten-
yelsen din ara ţid-awiɣ di lqaεa !  

CABḤA :  Axxi, axxi, ilaq ad awḍeɣ ad aten-waliɣ.  

PIRRU :  Uh ! Ḥess-iyi-d, a Cabḥa, yella wacu ara m-id-rnuɣ.  

CABḤA :  Amek akka ?  d acu yeḍran daɣen ?   

PIRRU :  A Cabḥa, ilaq ad am-iniɣ acu yellan deg ul-iw, teẓriḍ  
ḥemleɣ-kem, d kem ara aɣeɣ, acu, ur friḥeɣ ara yes-m, a tawaɣit.  

CABḤA :  Amek akka ?  d acu yeḍran daɣen ?   

PIRRU :  Dacu, a Cabḥa ?  Akken i s-yenna win, terwiḍ aqerruy-iw.  

CABḤA :  Amek akka rwiɣ aqerruy-ik ?   

PIRRU :  Rebbi yeẓra ! Ur yi-teḥmileḍ ara.  

CABḤA :  Ah ! Daya kan ?   

PIRRU :  Ih d aya kan, aɛni drus ?   

CABḤA :  Amek a Pirru, yal ass d awal-a i tezzaḍeḍ.  

PIRRU :  nekk, d awal-a i zzaḍeɣ, anda teqqneḍ i tebriḍ. Mer mačči 
anda teqqneḍ i tebriḍ, yili ur zzaḍeɣ ara awal.  

CABḤA :  Dacu i k-ilaqen ?   Dacu tebɣiḍ ?   

PIRRU :  D ddin-qessam, bɣiɣ ad iyi-tḥemleḍ.  

CABḤA :  Aql-i ihi ḥemleɣ-k.  

PIRRU :  Ahah, ur yi-tḥemleḍ ara ; yernu, kkes-d akken ur witeɣ :  
ma iɛedda-d uɛeṭar ayen tebɣiḍ uɣeɣ-am-t-id, segriribeɣ iman-iw 



 

 
22 

ţawiɣ-am-d imerga seg umadaɣ, di tmeɣriwin ulac ṭbel ur witeɣ. 
Akka akk amzun deg uɣerbali d-ţagmeɣ. Mačči d lḥeq fell-am ma ur 
tḥemleḍ win i kem-iḥemlen.  

CABḤA :  Aḥeq Rebbi, ar k-ḥemleɣ ula d nekk.  

PIRRU :  D taḥemmalt i yi-tḥemleḍ !  

CABḤA :  Acu nniḍenara k-xedmeɣ ?   

PIRRU :  Bɣiɣ ad nexdem ayen xeddmen akk wid yemḥemalen 
akken ilaq.  

CABḤA :  Aɛni ur k-ḥemleɣ ara akken ilaq ?   

PIRRU :  Aha, wid yemiḥmalen ţbinen, wa iţeg i wa tibaḥanin, wa 
ad yeldi ul i wayeḍ. Sikked, mm iṭerefan-nni n Ḥlima akken tenṭeḍ  
ɣer Sliman, aţan tezga teţezzi-yas, tṛebbeɛ-it, ur t-teţaǧǧa ara ad 
yeqqim iman-is ; tezga ɣur-s,  tesugut-astiẓidanin, teţakk-as tibabatin 
mara d-iɛeddi ;  ussan-inna, neţa yuli ɣef sellum, neţat teseɣli-t-id 
ɣer lqaɛa, yebbentaḥ akken ilaq. A Ddin-qessam ! Hatan anda ţbanen 
wid yemyeḥemalen ; ma d kem awal ur kem-id-yeţali amzund 
aqejmur n tasaft. Merad ţɛeddayeɣ ad rennuɣ zdat-m, yiwet tbabbaţ 
ur iyi-ţ-id-teţakkeḍ, awal amectuḥ maḍi ur i yi-ţ-id-teqqareḍ ara. 
Semmḍeḍ maḍi fell-i 

CABḤA :  Dacu ara xedmeɣ, akka i d ṭbiɛa-w, ur zmireɣ ad ţ-
beddleɣ !  

PIRRU :  Ulac dinna ṭbiɛa, win iḥemlenmedden ilaq ad t-id-yesken 
ɣas ulamma s tbabbaţ.  

CABḤA :  Taneggarut, nekkḥemleɣ-k akken zemreɣ, tura ma ur 
tefriḥeḍ ara yes-i, nadi tayeḍ nniḍen.  

PIRRU :  Atan, atan teseɣliḍ-d iman-im. A taxeddaɛt Rebbi, mer i 
yi-tḥemleḍ ur iyi-d-teqqareḍ ara awal-a.  

CABḤA :  Tura, assa  aql-ik testufaḍ-iyi-d.  

PIRRU :  A Rebbi, dacu i m-xedmeɣ ?   Bɣiɣ kan adiyi-tḥemleḍ cwiṭ 
!  

CABḤA :  Ihi, ṣsber cwiṭ, ur aɣ-d-qeddmen ara. Ahat assa,azekka, 
ad d-teɣli tayri gar-aneɣ akka kan, ɣef tikkelt.  

PIRRU :  Awi-d afus-im, a Cabḥa.  

CABḤA :  Axx !  

PIRRU :  Ilaq ad iyi-d-teggaleḍ ar tḥemleḍ-iyi aṭas aṭas.  

CABḤA :  Ayen i wumi zemreɣ ad t-xedmeɣ, mačči ɣur-i i ţ-tella, 
tayri akka kan i d-teţrusu. A Pirru, d wa i d argaz-nni ?   

PIRRU :  Atan, atan.  

CABḤA :  Ay a Rebbi i yecbeḥ. Cwi imi ur t-yečča ara wasif.  

PIRRU :  Cwiṭ akka ad d-uɣaleɣ. Ad d-sweɣ yiwen,  ad iyi-yekkes 
ɛeyyu, aql-i fsiɣ.  

 

 

ASAYES 2 

SI YEḤYA – SGANAYEN – CABḤA “agemmaḍ i usayes” 

SI YEḤYA :  Xerben-aɣ lexyuḍ, a SGANAYEN, acebbani amcum 
ur nebna fell-as iqleb-aneɣ taflukt, kra i ngemmen irab ! Acu kan 
yeţakk-d Rebbi ţawil. Tafellaḥt-nni mlaleɣ llina acemma ur ţ-ixus, 
tecbeḥ, tegrurez, akk i ţ-yebɣa wul, tekkes-aɣ ccedda, dɣa tamsalt am 
akken teqqed, teḥla. Dacu kan ur ilaq ara ad tesenser, ur zmireɣ ara 
ad ṣebreɣ aṭas,  ad d-ggriɣ akka di nnhati.  

SGANAYEN :  A Sidi, teǧǧiḍ-iyi bateɣ. Aql-aɣ akken kan nesemnaʀ 
iqerra-nneɣ si lmut, deg umur ad tḥemdeḍ Rebbi i ɣ-d-yegren asulef, 
tura kečč tebɣiḍ ad aɣ-d-iceggeɛtinifift nniḍen, dayen tekkseḍ sser, 
ma d lefḍayeḥ ...  (SI YEḤYA iberren-it, yesḥallef-as). Dayen, 
dayen, ceɛfeɣ, d tibuhelt iyi-d-yebdan, ccḍeɣ deg awal ! Ssidi yeẓra 
dacu ixeddem, yessen leslaḥ-is dayen.  

SI YEḤYA, iwala Cabḥa :  Ah ! Ah ! Ansi d-teffeɣ daɣen ta ?   A 
Sganayen, twalaḍ-ţ neɣ ala, urǧin ẓriɣ zzin am wa. Dacu tenniḍ, ta tif 
tinna n llina.  

SGANAYEN :  D tideţ. D tazelɣa tamaynuţ ! Ttestufaḍ.  

SI YEḤYA, i CABḤA :  A tuzyint, ansi i yi-d-tekka, timlilit yid-m 
telha. Amek dɣa ?    deg tmizar am ti, gar ccǧur d yiblaḍen, llant 
akka tullas di zzin  am kem ?   

CABḤA :  A Sidi, la teţwaliḍ.  

SI YEḤYA :  D ta i d taddart-im ?   

CABḤA :  D ta, a Sidi.  

SI YEḤYA :  Ihi, da i tzedɣeḍ ?   

CABḤA :  Da, a Sidi.  

SI YEḤYA :  Amek i m-qqaren ?   

CABḤA :  Cabḥa, a Sidi, d taxdimt-ik.  

SI YEḤYA :  Ah ! Akka i d tamwafeqt, taṭucin ineqqren !  

CABḤA :  A Sidi, aql-i krikweɣ  zdat-k.  

SI YEḤYA :  Ah ! Ah ! Dacu ara tekrikweḍ, dayen i yellan d tideţ i 
d-nniɣ. A SGANAYEN, dacu twalaḍ ?   Dɣa yella zzin i ţ-yifen ?  
Ţxil-m, zzi-d kan akka cwiṭ. Akka i d tammast ! Zdi kan taqerruyt-
im cwiṭ, ţxil-m. Akka i d taqadumt, temleḥ !  Ldi kra allen-im akken 
ilaq. Akka i d taṭucin ! Sken-d kan aseḍsu-inem ! Aakka i d tiɛlucin, 
ticenfirin sawalent i uɣzaz ! Dayen aql-i fsiɣ, urǧin walaɣ taqcict 
yecban ta.  

CABḤA :  A Sidi, ameslay tgerzeḍ-t, ahat d akelleḥ i teţkelliḥeḍ fell-
i.  

SI YEḤYA :  nekk, ad kelxeɣ fell-am ?   Ad i-yemneɛ Rebbi, 
mmuteɣ fell-am, seg ul zeddigen am aman.  

CABḤA :  Ihi ad ak-nemreɣ, ma s wul-ik i d-teţmeslayeḍ.  

SI YEḤYA :  Fiḥel ma tnemreḍ-iyi ɣef ayen i d-nniɣ, d ccbaḥa-inem 
i t-id-isasen.  

CABḤA :  A sidi, imeslayen-ik weznen armi d ulamek, nekk ur 
ssineɣ ara ad ak-in-rreɣ.  

SI YEḤYA :  A SGANAYEN, sikked kan tafuseţ-is.  

CABḤA :  Axxi, a Sidi, ifassen-iw d iberkanen am bufsus.  

SI YEḤYA :  Dacu, i d-teqqareḍ ?  Nadi ddunit akken tella, ulac 
tifustin yifen ti. Awi-d ad tent-sudneɣ, ţxil-m.  

CABḤA :  A Sidi, aql-ak tesuliḍ ccan-iw mačči d kra, mer i sen-
faqeɣ akka i bexsen ifassen-iw, yili ad ten-id-sirdeɣ meqqar s yijdi.  

SI YEḤYA :  A CABḤA, a tukyist. Yak meqqar ur tezwiǧeḍ ara ?   

CABḤA :  Urɛad a Sidi, acu kan qrib ad aɣeɣ Pirru, mmi-s n tǧareţ-
nneɣ Smina.  

SI YEḤYA :  Amek ! Yiwet n teɣzalt akka am  kem, d afellaḥ 
abudaliw ara ţ-yaɣen ?   Aha°, aha°, aha°, aya d ayen ur nḍerru, kem 
ur d taddart ara yeččen zzin-im f ayenyugaren aya i tuklaleḍ ! Dɣa 
Rebbi yeẓra acu ixeddem, atan yesaweḍ-iyi-d ɣer da akken tameɣra 
tamcunt ur teţili, ad am-d-rreɣ ayen tuklaleḍ ; Acu, a CABḤA 
tuzzyint, d kem i ḥemleɣ, ul-iw fkiɣ-am-t. Γur-m i ţ-tella ma yehwa-
yam yiwen wass ur t-trennuḍ ara di tmurt-a, ad kem-siwḍeɣ ɣer 
wanida i m-ilaqen ad tiliḍ. Tayri-inu ɣur-m d tideţ am akken tɣawel-
d cwiṭ, acu,, a CABḤA d zzin-im i yi-neqqren deg ul-iw qbala. D 
zzin-inem ifazen i ɣ-igan akka, rrbeʀ  n ssaʀÁ kan temmar-d tayri, 

mer d taye  ahat 6 wagguren  ara ilaqen.  

CABḤA :  Ma tumneḍ-iyi a sidi, ur ẓriɣ anida ara rreɣ  udem-iw 
mara teţmeslayeḍ. Aya i d-teqqareḍ yeččur-iyi ul ferḥeɣ yes-s, bɣiɣ 
ad t-amneɣ, dacu akka qqaren ur ilaq ara i teqcict ad tamen irgazen i 
wumi iserreḥ yiles, widak yessnen i umeslay. D akellex kan i 
teţkellixem tiḥdayin.  

SI YEḤYA :  nekk mačči deg-sen.  



 

 
28 

SGANAYEN :  Ugar !  

CABḤA :  Twalaḍ, a Sidi, ulac tadfi deg ukellex. nekk d tafellaḥt 
kan meskint, axir-iyi ma mmuteɣ wala ma yeţwakkes fell-i sser, ad 
yeɣli yiseɣ.  

SI YEḤYA :  nekk, aɛni bḍiɣ d uXellaq akken ad kkseɣ sser ɣef 
teqcict akka am kem ?   Dɣa nekk d axeddaɛ ara kem-icemmten ?   
Aha°, aha°, ur iyi-teqqen ara tasa. Ḥemleɣ-kem, a Cabḥa, di lʀÅÚ d 
lḥerma ; yerna akken ad iyi-tamneḍ d tideţ, dɣa gemmneɣ-d ad 
akem-aɣeɣ :  dacu ara m-d-rnuɣ ?   Melmi i m-yehwa aql-i da ; atan 
urgaz-a teţwaliḍ dɣa neţa d inigi.  

SGANAYEN :  Aha, aha, ur yella wacu ara taggadeḍ annect iberdan 
tebɣiḍ ad akem-yaɣ.  

SI YEḤYA :  Ah ! A Cabḥa, ɣef akka ţwaliɣ, urɛad ur yi-tessineḍ. 
Awal i d-tenniḍ iqreḥ-iyi aṭas aṭas ! Ma teččur ddunit d ixeddaɛen, 
widak yeţḥuffun kan ad kelxen tullas, nekk ɣas kkes-iyi deg-sen, ilaq 
ad yekkes ucukket deg ul-im. Yerna zzin-im iḍmen-ikem, ɣas ţkel 
fell-as, d neţa i d aḍman fell-am. Tin imuggen akka am kem ur 
yellawacu ara taggad, kem mačči seg tidak ţkellixen ; ma d nekk ad 
neqreɣ ul-iw s ufus-iw alef iberdan mer xemmeɣ ad yecceḍ fell-am.  

CABḤA :  Ullah ! Wissen ma d tideţ i d-teqqareḍ, Acu, aql-ak 
tesefrayeḍ medden ad k-amnen.  

SI YEḤYA :  Asmi ariyi-tamneḍ, ad iyi-d-yuɣal usirem. Ṭfeɣ deg 
awal-iw, melmi tebɣiḍ aql-i ɣur-m. Tura tebɣiḍ ad tiliḍ d tameṭut-iw, 
neɣ aha° ?   

CABḤA :  Nekk, bɣiɣ, awi-d kan kan ad tebɣu xalti.  

SI YEḤYA :  Awid afus-im, a Cabḥa, ma tebɣiḍ, d kem kan i d tideţ.  

CABḤA :  Dacu kan, a Sidi, ɣur-k kan ad iyi-txedɛeḍ, ţxil-k. Nekk d 
aksum kečč d ajenwi, anagar d kečč i d bab-ik.  

SI YEḤYA :  Amek ?   Waqila ariḍayeqqim-d ucukket deg ul-im. 
Tebɣiḍ ad am-d-ggaleɣlimin qaṭʀÅÎ ?  Aḥeq ...   

CABḤA :  Fiḥel, fiḥel, ur ţgalla ara, umneɣ-k.  

SI YEḤYA :  Ihi, awi-d tasudent tura kan akken ad ireṣsi wawal.  

CABḤA :  Ah ! A Sidin rǧu kan ar d-dduɣ s axxam-ik, ţxil-k. Assen  
ad k-suduneɣ, ad rennuɣ, annect tebɣiḍ.  

SI YEḤYA :  Ihi, a CABḤA tuzzyint, d ayen tebɣiḍ i bɣiɣ. Awi-d 
kan afus-im icaḍ, ad t-acareɣ d tisudanin, ad as-sekneɣ ajɛaq, anida 
lliɣ ...   

ASAYES 3 

SI YEḤYA – SGANAYEN – PIRRU – CABḤA 

 

Pirru, iger iman-is gar-asen, idemmer Si Yeḥya akkin :  Ṭef iman-ik, 
a Sidi, ad k-yehdu Rebbi ! Aql-ak teḥmiḍ, tuli-k tawla, ad k-taɣ 
tneggizt.  

SI YEḤYA, iḍegger Pirru s uxcan :  Dacu i k-id-yegran tura, a 
yiwen ...   

PIRRU, yuɣal armi d gar Si Yeḥya d Cabḥa : Nniɣ-ak ṭef iman-ik, 
argaz seg iles i yeţwaṭṭaf.  

SI YEḤYA, yezga yeddeggir deg-s :  Ah ! Teseɣliḍ-d wahruḥu !  

PIRRU :  Rju tura ! Mačči akka i ddeggiren medden wiyaḍ.  

CABḤA,teṭef Pirru deg ufus :  Dacu i k-id-yegren, a Pirru, akken i s-
yehwa ad yexdem.  

PIRRU :  Amek ?   Akken i s-yehwa ara yexdem ?   Aha°, ur k-
ţaǧǧaɣ ara !  

SI YEḤYA :  Ah ! Amek ?   

PIRRU :  A tawaɣit ! Imi kečč d ssid ɣur-k tuyat, ilaq ad k-neǧǧ ad 
teţḥukkuḍ tilawin-nneɣ, yerna zdat tmira-nneɣ ! Ruḥ ḥukk kan 
tilawin-ik icaḍ.  

SI YEḤYA :  Dacu ?  

PIRRU :  Dacu ! (Si Yeḥyayefka-yas abeqqa ) :  A tawaɣit ! 
Yewweḍ-iyi ! (yerna-yas wayeḍ) Abbuh ! (yerna-yas wayeḍ) A 
ssiɛqa ! (yerna-yas wayeḍ) a taxeddaɛt ! A nniya ! Da mačči d lḥeq 
fell-ak ad iyi-tewteḍ, d wa i d lxir  i yi-d-terriḍ, nekk i k-id-yekksen 
seg asif.  

CABḤA :  A Pirru, ur feqqeɛ ara.  

PIRRU :  Ad feqɛeɣ kan ! Ma d kem ziɣ akka i deg-m, aql-akem 
terkedeḍ-as, la yeţḥukku deg-m.  

CABḤA :  Ah, a Pirru, mačči d ayen tɣileḍ ! Ulac lɛib. Sidi ad 
yeqqar ad kem-aɣeɣ, ur ilaq ara ad tzeɛfeḍ.  

PIRRU :  Amek ?   Yak ! D nekk ara kem-yaɣen.  

CABḤA :  Ulac uɣilif, a Pirru. Dɣa ma d tideţtḥemleḍ-iyi, ilaq ad 
iyi-tferḥeḍ, ad uɣaleɣ d Lalla.  

PIRRU :  D aya kan ur qebbleɣ ! Aha° ! Yif-it ad kem-waliɣ 
temmuteḍ ma d wayeḍ ara kem-yawin.  

CABḤA :  Aha, aha, a Pirru, ur ţfelliq ara iman-ik :  ma uɣaleɣ d 
Lalla-k, ad k-srebḥeɣ, ad teţawiḍ udi d uguglu ɣur-neɣ.  

PIRRU :  Tawaɣit ! Ulleh ur ten-in-wwiɣ, ɣas ad iyi-teɣnuḍ,  ɣur-
wen. Ziɣ akka, la teţaɣeḍ awal ?   A taxeddaɛt ! Mer i ẓriɣ akka 
llina, din ara t-ǧǧeɣ deg aman, yernu ad as-rnuɣ tiyitan teglut s 
aqerruy-is.  

SI YEḤYA, yuẓa-d ɣer Pirru akken ad t-iwet :  Dacu akka i d-
teqqareḍ ?   

PIRRU, yeffer deffir n Cabḥa :  Twaɣit-ik  ! Nekk, ur uggadeɣ 
yiwen.  

SI YEḤYA, yeḍfer Pirru :  Rǧu kan ad ak-mleɣ.  

PIRRU, yerwel daɣen zdat Cabḥa :  Briɣ i yemma-s i win yellan 
nnig-i.  

SI YEḤYA, yuzzel deffir Pirru :  Qim dinna.  

Pirru, yuɣal daɣen deffir n Cabḥa :  Ma yella win i k-iḥesben.  

SI YEḤYA :  Yyah !  

SGANAYEN :  Ah ! A Sidi, anef-as, d ameɣbun meskin. D ddnub 
ma tewteḍ-t !  (iPirru, iger iman-is zdat-s d Si Yeḥya) ; Ḥess-d, ay 
ameɣbun-iw,siwel tesusmeḍ.  

Pirru, yuɣal zdat Sganayen, yenṭeq ɣer Si Yeḥya, s zzux :  Ad as-iniɣ 
awal !  

SI YEḤYA, irfed afus-is akken ad iwet Pirru, winna yekna. D 
Sganayen i yeččan tiyita :  Ah ! Ṛwu tura !  

SGANAYEN, yesakked Pirru :  A yiwen uḥuli !  

SI YEḤYA, i Sgan :  Ṛwu tura.  

PIRRU :  Smaḥ ulac ! Ayen akka i d-terwiḍ,  kra  din  ad t-tsell 
xalti-s !  

SI YEḤYA :  Aql-i tura ggran-iyi-d wussan yelhan ! Ulac win ara 
yilin am nekk, kra din sebbleɣ-t fell-am. Ad ṛwuɣ zzhu makka ara 
kem-aɣeɣ ! Mara ...   

 

ASAYES 4 

SI YEḤYA – SGANAYEN – CABḤA – MALḤA 

SGANAYEN, mi iwala Malḥa :  Ah ! Ah !  

MALḤAi Si Yeḥya :  Ah, a Sidi, dacu akka txeddmeḍ kečč d  Cabḥa 
?  ɫni, d aḥerred i s-teţḥerrideḍ ?   

SI YEḤYA, yesbecbec i Malḥa :  Awah, d neţat i yebɣan ad tili d 
tameṭut-iw  ! Nekk nniɣ-as dayen fkiɣ-am awal i kem.  

CABḤA, i Si Yeḥya :  Dacu akka i k-tebɣa Malḥa ?   

SI YEḤYA, yesbecbec i Cabḥa :  Tussem mi yi-d-twala yid-m,  
tebɣa meskint ad ţ-aɣeɣ, nniɣ-as d kem i bɣiɣ.  

MALḤA :  Amek Cabḥa tebɣa ...   

SI YEḤYA, yesbecbec i Malḥa :  Ayen tebɣuḍ tiniḍ-as-t, ur teţamen 
ara ; dayen yeqqur uqerruy-is.  

CABḤA :  Amek akka, Malḥa ...   

SI YEḤYA, yesbecbec i Cabḥa :  Mmeslay neɣ qim, dayen tger-iţ 
deg uqerruy-is.  

MALḤA :  ɫni tenniḍ ...  ?   

SI YEḤYA, yesbecbec i Malḥa :  Daya tegguma ad d-tuɣalɣer 
leɛqel-is.  

CABḤA :  Bɣiɣ ad as ...   

SI YEḤYA, yesbecbec i Cabḥa :  Yeqqur uqerruy-is, teţwazdeɣ.  

MALḤA :  Yyah, ziɣ akka ...   

SI YEḤYA, yesbecbec i Malḥa :  Ur as-qqar acemma, temxel.  

CABḤA :  Nekk, ad iniɣ ...   

SI YEḤYA, yesbecbec i Cabḥa :  Anef-as, terkeb taɣanimt.  

MALḤA :  Aha°, aha°, ilaq ad as-mmeslayeɣ.  

CABḤA :  Ilaq ad iyi-d-tini acu tebɣa.  

MALḤA :  Dacu ?   ...   

SI YEḤYA, yesbecbec i Malḥa :  Γef akka ţwaliɣ deg-s, ad am-d-
tini, nni -as ad ţ-aɣeɣ.  

CABḤA :  Bɣiɣ ...   

SI YEḤYA, yesbecbec i Cabḥa :  Nekk ad iniɣ ɣef akka ţwaliɣ deg-
s, ad am-d-tini :  reggwmeɣ-as ad ţ-aɣeɣ.  

MALḤA :  Wah ! A Cabḥa, diri tin i tessen di tferka n medden.  

CABḤA :  Wah ! A Malḥa, ur am-ilaq ara ad tasmeḍ deg-i, mi d-
twalaḍ akka ţmeslayeɣ d Sidi.  

MALḤA :  Sidi, d nekk i iwala d tamenzut.  

CABḤA :  Mi iwala-kem d tamenzut, nekk iwala-yi d tis-2, 
yerggwem d  nekk ara yaɣ, mačči d kem.  

SI YEḤYA, yesbecbec i Malḥa :  Twalaḍ, acu i yam-nniɣ ?   

MALḤAi Cabḥa :  Ad tneggreḍ, d nekk ara yaɣ,  mačči d kem.  

SI YEḤYA, yesbecbec i CABḤA :  Yak faqeɣ-as ?   

CABḤA :  A nnger-im, ini i wiyiḍ, d nekk ara yaɣ.  

MALḤA :  Ruḥ ad tekseḍ tiziţ, nniɣ-am-d d nekk ara yaɣ.  

CABḤA :  D neţa ara d-yinin s yimi-s, ma skadbeɣ.  

MALḤA :  Dɣa ad iyi-d-yeḥqer, ma ur d-nniɣ tideţ.  

CABḤA :  D tideţ dɣa, a Sidi, tenniḍ-as ad ţ-taɣeḍ ?   

SI YEḤYA, yesbecbec i Cabḥa :  La teţkellixeḍ fell-i.  

MALḤA :  D tideţ, dɣa a Sidi, tenniḍ-as ad tiliḍ d argaz-is ?   

SI YEḤYA, yesbecbec i Malḥa :  I kem i d yennan aya !  

CABḤA :  Twalaḍ akken teṭef deg awal-is.  

SI YEḤYA, yesbecbec i Cabḥa :  Anef-as ad teseftu.  

MALḤA :  Aql-ak d inigi, zdat-k i d-temmeslay.  

SI YEḤYA, yesbecbec i MALḤA :  Anef-as ad teseftu.  

CABḤA :  Aha°, aha°,  ilaq ad d-tban tideţ.  

MALḤA :  Ilaq kra din ad d-iban.  

CABḤA :  Ih, a Malḥa, Sidi ad yekkes asburu yesbur yiles-im.  

MALḤA :  Ih, a Cabḥa, Sidi ad kem-iḥeccem.  

CABḤA :  A Sidi, fru-ţ,ţxil-k.  

MALḤA :  A Sidi, semsawi-yaɣ 

CABḤA,i Malḥa :  Tura ad twaliḍ 

MALḤAi Cabḥa :  D kem ara iwalin 

CABḤA, i Si Yeḥya :  Ini-d.  

MALḤA, i Si Yeḥya :  Mmeslay.  

SI YEḤYA, ɛerqent-as, yenna-yasent i snat :  Dacu ara went-iniɣ ?  
Di snat yid-went teqqaremt-d nniɣ-awent-id bɣiɣ ad akwent-aɣeɣ. 
Amzun akka di snat yid-went ur teẓramt ara amek tella temsalt, fiḥel 
ad sugteɣ awal ?   Iwacu ara ẓdeɣ ameslay ?   Tinna i wumi nniɣ 
tideţ, tezmer ad ţ-ɣunzu tayeḍ deg umeslay-is, fiḥel ma tuggad, ayen 
i yas-zuxxeɣ, ad yeḍru. Ma d awal yeggten ur d-yeţawi ara, askar 
yugar timenna, ayen yeḍran yugar ameslay. Ihi s waya kan ara 
kwent-semsawiɣ, tideţ ad tbin asmi ara neg tameɣra, anta ara izedɣen 
ul-iw. (Yesbecbec i Malḥa) Anef-as ad tɣil ayen i s-yehwan. 

(Yesbecbec i Cabḥa) Eǧǧ-iţ ad tṣebber ul-is. (Yesbecbec i Malḥa). 
Mmuteɣ fell-am. (Yesbecbec i Cabḥa)Nekk d ayla-m i yiman-im. 
(Yesbecbec i Malḥa) Ulac taqadumt yecban tinn-im. (Yesbecbec i 
Cabḥa)Win i kem-iwalan,  ur yezmir ad yeṣber fell-am. (Yesuli 
awal) Γur-i cɣwel, d aggwaḍ d tuɣalin, tura ad d-uɣaleɣ (Yeffeɣ).  

CABḤA, i Malḥa :  Xersum, ẓriɣ tura d nekk i yeḥmel.  

MALḤA :  D nekk ara yaɣ.  

SGANAYEN :  Ah ! A timeɣbatin-iw, tɣaḍemt-iyi, teččuremt d 
nniya, yebɣa ad akwent-yesegrireb, nekkd ayen ur qebbleɣ. Amnemt-
iyi, am kem, am kem, ɣurwamt ad tamnemt lexrif yeţewway di 
ccetwa, ur ţeffɣemt ara si taddart-nkwent.  

SI YEḤYA, yuɣal-d :  Wissen iwacu akka ur d-yeḍfir ara Sganayen, 
wissen dacu i t-yeṭfen.  

SGANAYEN :  Sidi-w d axeddaɛ, d akellex i yebɣa ad akunt-ikellex, 
yerna mačči d kunemti i d timezwura, talsa yakk yezmer ad ţ-yaɣ, ur 
izeggel yiwet ...  (iwala SI-YEḤYA. ) Aya akk d tikerkas, win ara 
went-yinin akka yeskaddeb Sidi mačči d win ara yaɣen talsa akken 
ma tella, mačči d akelleḥ i yebɣa ad akunt-ikelleḥ, ulac tid ikelleḥ 
yakan. Ah ! Atan, yuɣal-d, inimt-as i neţa kan s timmad-is.  

 

SI YEḤYA :  Ih, dacu.  

SGANAYEN :  A Sidi, imdanen ɣezzif yiles-nsen, daymi i sent-
zewreɣ awal, uggadeɣ win i tent-yesefraɣen, nniɣ-asent ma yella win 
ara yewten deg uɛrur-ik, ur ilaq ara ad as-aɣent awal, d nniya kan ara 
sent-yerwi, d tismin.  

SI YEḤYA :  Sganayen !  

SGANAYEN :  Ih, d tideţ, Sidi d bab n wawal, aql-i ḍemneɣ-t.  

SI YEḤYA :  Akka !  

SGANAYEN :  D yir nutni, d tismin i ţasmen deg-s.  

 

ASAYES 5 

SI YEḤYA – RRAMI – CABḤA – MALḤA – SGANAYEN 

 

RRAMI :  A Sidi, usiɣ-d ad ak-d-ɛegneɣ, ɣas serwel aqerruy-ik, 
tamurt-a diri-yak-ţ.  

SI YEḤYA :  Amek ?   

RRAMI :  12 yimnayen la k-ţnadin, tura kan ad d-awḍen. Ur ẓriɣ ara 
amek i k-id-skeflen. Ihi,  d yiwen ufellaḥ i yi-d-yennan steqsan-t, 
nnan-as akk amek tgiḍ, teḥres teswiɛt, ɣas ɣiwel semneɛ aqerruy-ik.  

SI YEḤYA, i Cabḥa d Malḥa :  Ţuḥeţmeɣ ad ruḥeɣ sya ; Acu, ilaq 
ad tecfumt ɣef awal i went-id-fkiɣ, ur ţaggademt sya ar azekka 
tameddit ad awent-id-rreɣ s lexbar. Atenad tura ggtent fell-i, ilaq ad 
d-afeɣ amek ara sen-snesreɣ, ad smenɛeɣ aqerruy-iw. Tura, 
Sganayen ad yels icettiḍen-iw, ma d nekk ...   

SGANAYEN :  Ah , a  Sidi ! La teţkellixeḍ fell-i. Yak ad iyi-nɣen 
ma lsiɣ icettiḍen-ik, yerna ...   

SI YEḤYA :  Aha, ɣiwel, ula d nekk giɣ-ak ccan, anwa akka axdim 
ur nferreḥ ara ma yemmut ɣef sidi-s ...   

SGANAYEN :  Uma sriɣ-as i ccan am wa. A Rebbi, ma tusa-d lmut, 
eg-yi ţawil, ur ţmeţateɣ ara ilmend n wayeḍ.  

 

 

ASEKKIR III 

 

ASAYES 1 

SI YEḤYA , s icettiḍen ufellaḥ, SGANAYEN s wid n uḍbib 

SGANAYEN :  S yixef-ik,  a Sidi, ar cukteɣ d awal-iw i yeffɣen. 
Akka nelsa yiwen ur yezmir ad aɣ-yeɛqel. Acu, akken tebɣiḍ ad 
nexdem ur yewwi ur yerri, akka nella tura, d tideţ, neffer akken ilaq.  

SI YEḤYA :  Aql-ak tura la teţburrufeḍ zeɛma d aḍbib. Ansi akka i 
d-tesuffɣeḍ icettiḍen-a ifellahen,  zerriɛa tamcumt.  

SGANAYEN :  Icettiḍen-a ?   D yiwen n uḍṭbib d amɣar irhen-iten, 
nekk suffɣeɣ-ten-id s yidrimen imeqqranen. Ata twalaḍ neɣ ala, 
imdanen la d-sikkiden ɣur-i akken ma llan,ţbayaɛen-iyi-d, ţasen-d 
ɣur-i, akka amzun d amusnaw izewṛen.  

SI YEḤYA :  Amek akka ?   

SGANAYEN :  5 neɣ 6 ifellaḥen d tfellaḥin,  akken i yi-d-walan 
uzzlen ɣur-i, cawren-iyi ɣef aṭan-nsen.  

SI YEḤYA :  Ahat meqqar tenniḍ-asen, ur tessineḍ tigert.  

 

SGANAYEN :  Nekk ?   Amek akka ur ssineɣ tigert. Giɣ-asen azal i 
yicettiḍen-a lsiɣ. Fkiɣ-asen rray-iw ɣef aṭan-nsen, yerna wwiɣ-asen 
kra isufar.  

SI YEḤYA :  Dacu-ten isufar i sen-tesuffɣeḍ ?   

SGANAYEN :  S yixef-ik, a sidi, anda i ufiɣ kra gliɣ yes-s. Isufar 
ţaruɣ-ten akken i yi-d-yenna uqerruy-iw, dɣa ma llan wid yejjin yes-
sen ad ten-afeɣ kan, ad d-rezzun meqqar fell-i.  

SI YEḤYA :  Amek ihi, ad d-rzun kan fell-ak ! Am kečč am 
yiḍbiben nniḍen. S wacu akka i k-ugaren ?   Tujjayt n medden mačči 
sɣur-sen, tamussni-nsen d asmejger. Nutni d cciɛa kan i ţawin baṭel, 
ula d kečč ad tḥaẓeḍ cwiṭ sɣur imuḍan, ad as-qqaren d isufarik  i 
iseḥlayen mačči d tikci ugacur neɣ d tazmert ugama.  

SGANAYEN :  Amek,  a Sidi,  ula s temsalt n yiḍbiben daɣen ur 
teţamneḍ ara yes-s ?   

SI YEḤYA :  D yiwet n temsal swayes segririben medden.  

SGANAYEN :  Ihi, merruyet, aẓarif, azanzu, lmir-u-ṣsber, ɣur-k kra 
din d akellex.  

SI YEḤYA :  Ih, ad iyi-d-tiniḍ iwacu ara amneɣ yes-sen.  

SGANAYEN :  Ul-ik d win ukafriw. Yerna atan teţwaliḍ medden 
akk ţmeslayen ɣef lmir-u-ṣsber, ulac win ur t-neɛriḍ. Mačči d yiwen 
umdan i yesujji, ɣas ur ţamnen yes-s,  ulac wid ur t-neɛriḍ ur nejji. 
Nekk s timmad-iw, asmi  walaɣ s wallen-iw qqimeɣ bateɣ.  

SI YEḤYA :  Anida ?   

SGANAYEN :  Yiwen urgaz 6 wussan ala yesalqaf, yiwen ur yeẓrai 
acu i s-ilaqen, yiwen usafar mačči yufa ɣur-s, di taggara fkan-as 
merruyet.  

SI YEḤYA :  Yuɣal yemneɛ ɛni ?   

SGANAYEN :  Awah, yemmut.  

SI YEḤYA :  Wa d ddwa d tideţ !  

SGANAYEN :  Amek ihi ! 6 wussan, 6 wuḍan meskin neţa yeselqaf, 
yuɣal tusa-t-id lmut ɣef tikkelt teddem-it. Anda ara tafeḍ asafar am 
wa.  

SI YEḤYA :  D awal l-lɛali.  

SGANAYEN :  Tura ad nbeddel awal ɣef temsal isufar, imi kečč ur 
teţamneḍ ara yes-s, ad nuɣal ɣer wayen nniḍen. Icettiḍen-a teţwaliḍ 
ččuren-iyi aqerru, aql-i la ţfuruɣ, kečč s timmad-ik zemreɣ-ak s 
umeslay. Teẓriḍ, kečč ameslay yid-k wicqa, i tkerheḍ d nmara.  

SI YEḤYA :  Amek akka ?   

SGANAYEN :  Bɣiɣ ad ẓreɣ dacu yezzren deg allaɣ-ik. Amek armi 
ur teţamneḍ ara s bab Igenwan ?   

SI YEḤYA :  Beddel awal.  

SGANAYEN :  Yak akka, ur teţamneḍ ara. I cciṭan, teţamneḍ yes-s 
meqqar ?   

SI YEḤYA :  Ih, winna ţamneɣ yes-s.  

SGANAYEN :  Meqqar d win. Teţamneḍ s ddunit tayeḍ ?   

SI YEḤYA :  Ah ! Ah ! Ah !  

SGANAYEN :  Akka i d argaz, ur ẓriɣ ara amek ara k-id-rreɣ s 
abrid. Ini-yi-d kan, a yiwen uwkil, ihi s wacu i teţamneḍ ?   Ah !  

SI YEḤYA :  Ad tnegreḍ, a yiwen ubehlul.  

SGANAYEN :  Atan tura iwacu ur zmireɣ, ulac dacu swayes ara 
tamneḍ alamma s yiwkilen, ad fkeɣ aqerruy-iw fell-asen. Acu ilaq ad 
yili xersum kra swayes ara tamneḍ di ddunit-a :  dacu tɣileḍ ihi ?   

SI YEḤYA :  Dacu ɣileɣ, dacu ţamneɣ ?   

SGANAYEN :  Ih !  

SI YEḤYA :  Ṭamneɣ 2 d 2 ţawin-d 4, a Sganayen, 4 d 4 ţawin-d 8. 
.  

SGANAYEN :  Akka i d liman, akka i d aferdis n ţuba ! Ddin-ik, ɣef 
akka, ihi, ţwaliɣ d leḥsab kan  ?  Ziɣen d tideţ iqerra n medden 
tezdeɣ-iten tibehbit, taɣuri-ya mačči d lefhama kan i d-teţawi. Nekk, 
a Sidi, ur ɣriɣ ara akka am kečč, unzeɣ-as i Rebbi, ulac win ara 

izuxxen yesselmed-iyi kra, acu, taqqeruyt-iw temmal-iyi-d tilufa n 
ddunit-a. Ifeɣ zzmamat  akken i ţwaliɣ, fehmeɣ ddunit-a ideg nella 
mačči d agersal i d-yemɣin deg yiwen yiḍ. Ad iyi-d-tiniḍ anwa i d-
yefkan tigrurin-a, asfaḥ, akal-a iɣef  nteddu,  igenni-ya sennig-nneɣ, 
aya akk teţwaliḍ, aɛni iman-is i d-yemɣi ?   Dɣa kečč akka s timmad-
ik, aql-ak turaaɛni iman-ik i d-teţwaxelqeḍ, yak armi i s-isebbeb 
baba-k i yemma-k i d-tluleḍ ?   Mara twaliḍ dacu i swayes imugg 
umdan, iɣes yedda d gma-s, ustu yedda d gma-s, ad teqqimeḍ 
teqqimeḍ. Iẓuran, iɣsan, tiregwa idammen, turin, ul, tasa, ulac acu 
ixussen,  kra din yuɣ amḍiq-is. Ah ! Akken i d-tusa tusa-d, ma 
yehwa-yak ad iyi-tgezmeḍ awal, gzem-it. Ameslay yelhan deg-s 
nmara. Aql-ak tura tesusmeḍ akken akken i i-yehwa wteɣ, srewteɣ.  

SI YEḤYA :  La ţrajuɣ ar d-tfakkeḍ aseɣzen-inek.  

SGANAYEN :  Aseɣzen-inu, nneʀabe  amek  ulac kra ara d-
yekken nnig n umdan, yerna ur yella umussnaw ara s-d-yafen acuɣer. 
Dɣa acu yugaren aya :  aql-i da zdat-k aqerruy-iw 100 n tlufa deg-s 
laţfurunt, agerbuz anda i s-yehwa i uqerru ad yuɣal ?   Zemreɣ ad 
wteɣ afus, ad huzzeɣ tuyat, ad sikkdeɣ igenni, ad bruɣ i uqerruy-iw, 
ad sembiwleɣ iḍarren, addduɣ tama tayeffust, tama tazelmaṭ, ɣer 
zzdat, ɣer deffir, ad zziɣ ...   

Yezzi, yezzi armi yeɣli 

SI YEḤYA :  Atan dɣa ! aseɣzen-ik rrẓen-as wanzaren.  

SGANAYEN :  Ula d neḳ dɣa yefla-yi ucenfir, la suguteɣ yid-k 
awal. Tura akken i k-yehwa fhem-iţ :  ma tura deg-k ǧahennama, 
dacu ara k-xedmeɣ ?   

SI YEḤYA :  Tura atan la neseɣzan, armi ɣ-yeʀÒÅÑ ubrid. Ahat kan 
ziɣ ɣer-as i urgaz-inna i d-iɛeddan, ad aɣ-d-imel abrid.  

SGANAYEN :  A wihin ! Ay argaz ! Ay isem-ik ! Ay ameddakel, 
rǧu ţxil-k, ad ak-iniɣ awal.  

 

 

ASAYES 2 

SI YEḤYA – SGANAYEN – YIWEN UMEΓBUN 

 

SGANAYEN :  Anwa i d abrid yeţawin ɣer temdint ?   

AMEΓBUN : Aɣet kan abrid-a, a ssyadi ! Mi teffɣem i umadaɣ aɣet 
tama tayeffust. Acu kan, ma tuɣem awal-iw bnut ɣef yiman-nwen,, 
ussan-a  llan iqeṭaɛen tezzin da.  

SI YEḤYA :  Ay ameddakel, lxir-ik ur t-neţu, ad necfu fell-as, ad 
yezdeɣ  deg ul.  

AMEΓBUN :  Ma tenwiḍ kra, a Sidi, awi-d ukan !  

SI YEḤYA :  Ad d-iniɣ d ṭameɛ i telliḍ.  

AMEΓBUN :  A Sidi, d ameɣbun i lliɣ, nnig n 10 iseggasen nekk 
zedɣeɣ amadaɣ ! Aad ţreɣ Rebbi ad yesuget fell-awen lerbaḥ yellan.  

SI YEḤYA :  Ihi,  meqqar ɣas ţer-it ad ak-d-yefk acettiḍ ara 
tesburreḍ fiḥel ma tesutreḍ ɣer medden.  

SGANAYEN :  Ay isem-ik, ziɣ kečč d nniya ur tessineḍ ara Sidi :  
yeţamen kan 2 d 2 ţakken-d  4, 4 d 4 ţakken-d 8.  

SI YEḤYA :  Dacu i d ccɣel-ik dagi deg umadaɣ-a ?   

AMEΓBUN :  Teţreɣ Rebbi akken yekka wass akken ad yeiserbeḥ 
imdanen n lxir i yi-d-yeţakken kra.  

SI YEḤYA :  Ihi ahat ur tufiḍ ara iman-ik akken ilaq.  

AMEΓBUN :  Ah wuh ! A sidi, aql-i deg yiwet liḥala teţɣiḍ, mecḥeɣ 
lqaɛa.  

SI YEḤYA :  Ur umineɣ ara :  argaz iteţren Rebbi kra yekka wass, 
ulac dacu ara t-ixassen.  

AMEΓBUN :  Ihi,  a Sidi, acu, ma yehwa-yak ur yi-ţamen ara :  
tugeţ n tleqqimt n uɣrum ur ţ-ţafeɣ ara ad ţ-fẓeɣ.  

SI YEḤYA :  Twalaḍ ! Aţa twaɣit ! Uggaɣ ur ak-d-yerra lxir. Ah ! 
Aha tura ticki ad k-d-fkeɣ tawizeţ, acu kan,  ilaq ad tregmeḍ !  

AMEΓBUN :  Ah, a Sidi, amek ara ɛebbiɣ ddnub ?   

SI YEḤYA :  Tura d kečč i yeẓran ma tebɣiḍ tawizeţ neɣ ala :  aţan 
d ayla-k ma tregmeḍ. Ṭef-iţ, acu kan, rgem.  

AMEΓBUN :  Wah;  a Sidi !  

SI YEḤYA :  Ma ur d-tergimeḍ ara, ur ţ-tewwiḍ !  

SGANAYEN :  Aha, cwiṭ kan, rgem cwiṭ, ulac fell-as !  

SI YEḤYA :  Ṭef-iţ, aţan ɣur-k, nniɣ-ak ṭef-iţ. Aha, rgem tura.  

AMEΓBUN :  Ala, a Sidi, ur zmireɣ ara ad d-ffɣent rregmat seg imi-
w, yif-it ad mmteɣ s laẓ.  

SI YEḤYA :  Sig, sig; , aţan ihi, fkiɣ-ak-ţ i wudem n talsa. Dacu 
ţwaliɣ akka ?   Yiwen urgaz zzin-as 3 ?   Mačči d lḥeq, wagi d  
leḥqer, tura ad t-ɛiwneɣ.  

ASAYES 3 

SI YEḤYA – SI QASEM – SGANAYEN 

 

SGANAYEN :  Sidi yeffeɣ-it leɛqel, iger iman-is di tnifift ur t-id-
newwiḍ ; Acu, aḥeq Rebbi ar atan islek-it, ma d sin-nni atan 
yeserwet-iten 

SI QASEM, asekkin deg ufus :  Tura kečč yesrewlen imakaren d 
armi yezmer yiɣil-ik. Anef-iyi,a Sidi, ad siwḍeɣ acu yi-txedmeḍ 
alamma d igenni. Yerna ...   

SI YEḤYA, yuɣal-d asekkin deg ufus :  Ayen akken xedmeɣ, a Sidi, 
dayen ara txedmeḍ kečč s timmad-ik mer d nekk i ţ-yeččan. Iseɣ-
nneɣ nekkni dayen nnulen-t, mer i ten-neǧǧai am akken neţekki yid-
sen. Tura ilaq ad aɣ-d-tiniḍ amek armi d-tufiḍ iman-ik gar-asen ?   

SI QASEM :  Yiwen deg atmaten-iw yeɛreq-iyi neţa d yimeddukal-
nneɣ, akken wteɣ ad aten-awḍeɣ mlaleɣ-d imakaren-a, tazwara nɣan 
tagmert-iw, syin mer mačči d kunwi ad d-zzin fell-i.  

SI YEḤYA :  ɫni ɣer temdint i d abrid-ik ?   

SI QASEM :  D tideţ, acu, fiḥel ma kecmeɣ ; atan tura nekk d gma 
aql-aɣ neṭef abrid, neţwaḥeţem ad d-nerr ţar ɣas s iqerra-nneɣ, ɣas ad 
yenger uẓar-nneɣ, ur d-igerri yiwen, ilaq nnif-nneɣ ad yirid, mi t-
nesared, ɣas ma ur nemmut ara ilaq ad nenejli si tmurt-a. D aya iɣef 
k-d-qareɣ neţɣaḍ. Yeţɣaḍ urgaz yeṭfen di tinzar-is, ulac dacu iwumi 
ara yefk laman,  di tikli-s ad iḥader anda yesrusu iḍarren-is, nnif-is 
iɛelleɣ ɣer twaɣit xedmen wiyiḍ, rreḥma n tudert-is teţwaɛelleq ɣer 
kra n umbaṣi i s-yeḍlan abux, neţa meskin, argaz aḥlayli  ilaq ad 
yemmet.  

SI YEḤYA :  Dacu swayes tifem medden ?   D ţar i d-teţarram win i 
k-irekḍen win i k-yesamsen ilaq ad ixelles.  Ahat ulac fell-as ma 
tenniḍ-iyi-d acu n temsalt i k-yerḥan ?   

SI QASEM :  Aţan tamsalt tewweḍ armi dayen teffeɣ tifeɣt, tura 
mačči d lɛari nebɣa ad neffer, d ţar i neţnadi ad t-id-nerr, yerna ulac 
tuffra ad slen medden. Ihi, a Sidi, ur teffreɣ ara fell-ak :  d ultma-
tneɣ i yeţwakelxen yesegrareb-iţ yiwen umcum, yerwel yes-s, 
amcum-a isem-is Si Yeḥya n tewririn,  mmi-s n Sidi Lewnis n 
tewririn, aql-aɣ tura aṭas n wussan la neţnadifell-as ! Tura, axdim-
nneɣ yesaweḍ-aɣ-d armi d da, iwala-t di tmurt-a. Ssbeḥ-a yeffeɣ zik, 
4 neɣ 5 yimnayen ddan yid-sen, d abrid-a i yewwi, tura aql-aɣ neṛwa 
fell-as aḥuffu ur t-nufa.  

SI YEḤYA :  Amek, a Sidi, tessneḍ-t neɣ ala Si Yeḥya-ya ɣef 
teţnadiḍ ?   

SI QASEM :  Aha, nekk ur t-ssineɣ ara. Urǧin i twalaɣ, sliɣ-as kan i 
gma amek i t-id-iwessef, ma d medden anagar ayen n diri i d-ţawin 
fell-as, amdan-a ddunit-is ...   

SI YEḤYA :  Rǧu, a Sidi, ţxil-k. Yekka-yi-d cwiṭ d aḥbib, ur zmireɣ 
ad sleɣ fell-as yir lehdurn nekk  ad susmeɣ.  

SI QASEM :  Ihi ɣef udem-ik, a Sidi, ur d-rennuɣ ara awal, lxir-ik ur 
teţeţuɣ ara, tesmenɛeḍ aqerruy-iw, ad susmeɣ fiḥel ma mmeslayeɣ-d 
ɣef umdan-a tessneḍ, acu, ur zmireɣ ara ad t-id-bedreɣ deg wayen 
yelhan. Γas d aḥbib-is i telliḍ ur tqebbleḍ ara taxessart i ɣ-yexdem, 
ad aɣ-tefkeḍ lḥeq ɣef ţar i nebɣa ad d-nerr.  

SI YEḤYA :  Aql-ak nnig ubrid, d lxir i k-bɣiɣ ad d-tesagreḍ. Si 
Yeḥya d ameddakel-iw, ur zmireɣ ara ad fkeɣ afus, tamanniḍenur 
ilaq ara ad yekkes sser akka ɣef yirgazen am kunwi, atan ilaq ad 
awen-yesired ayen  i wen-yexdem s timmad-is, nekk aql-i yid-wen.  

SI QASEM :  Awal-ik d tamemt, a Sidi, ulawen-nneɣ atenad d ilili, 
acu, ɣef lxir i yi-txedmeḍ, ur qebbleɣ ara ad k-id-nger di twaɣit-a.  

SI YEḤYA :  Nekkakked Si Yeḥya neɛdel aṭas. Ma tekkiɣ yid-wen 
ur yezmir ara ad yennaɣ, tura aql-i ḍemneɣ-kwen, init-iyi-d kan 
melmi tebɣiḍ ad d-yas ad akwen-id-iqabel.  

SI QASEM :  Ayen yuran ad iɛeddi ! Kečč temnɛeḍ-iyi di lmut, ziɣ 
Si Yeḥya d ameddakel-ik !  

ASAYES 4 

SI LUṢIF d 3 imeḍfaren – SI YEḤYA – SI QASEM – SGANAYEN 

 

SI LUṢIF :  Fket i yiɛudiwen aman, tawim-ten-id deffir-i. Ad dduɣ 
cwiṭ ɣef uḍar. A bab igenwan d tmura ! Dacu ţwaliɣ ?   Amek, a 
gma, aql-ak kečč d uɛdaw-nneɣ.  

SI QASEM :  Anwa i d aɛdaw-nneɣ ?   

SI YEḤYA, iwexxer 3 isurifen, yewwi afus-is ɣer tqerruyt usekkin :  
D tideţ, d nekk i d Si Yeḥya, ɣas aṭas yid-wen i tellam ur teffreɣ ara 
isem-iw.  

Da,iger afus-is s asekkin :  Ay axabit ! Tura ad temteḍ, yerna ...   

Sganayen  yerwel ad yeffer.  

SI QASEM :  Awah, a gma, rǧu ! Imneʀ-iyi si lmut, mer mačči d 
neţa, nɣan-iyi imakaren.  

SI LUṢIF :  Dacu i d-yegren caɛban di remḍan, dacu yugaren ţar-
nneɣ ?   Lxir arak-yexdem uɛdaw ulac deg-s ddnub, gar lxir i k-
yexdem, a gma, d lɛar i ɣ-yesbibb,  ulac axtiri. Nnif yugar tudert s 
waṭas, dacu i k-yeţalas,  win i k-yeǧǧan tudert ma yekkes-ak nnif-ik.  

SI QASEM :  Ẓriɣ dacu i yi-yeţalas, a gma ! Argaz d win iceffun, 
lxir yellan gar-aneɣ ur itekkes ara lɛar i d-yesres fell-aɣ. Tura assa  
anef-iyi ad as-rreɣ areṭal-is, ad as-rreɣ timeggreṭ i d-yesemneɛ, ţar-
nneɣ ad yerǧu cwiṭ, ad as-neǧǧ kra wussan ɣer zdat ad aten-ifares.  

SI LUṢIF :  Xic, xic, ma nḍegger ţar ad nendem, yerna ad aɣ-yenser 
dayenni. Tura atan yefka-yaɣ-t-id Rebbi, nekkni ur as-neţserriḥ ara. 
Win i k-yerẓan nnif ulac deg-s aɣiḍi ; tura ma ’ur k-yefka ara wul-ik 
ad as-tettekkiḍ anef-iyi, d  nekk ad t-awiɣ d asfel.  

SI QASEM :  A gma, ţxil-k ...   

SI LUṢIF :  Ṭaqa n wawal d actal :  ilaq ad yemmet.  

SI QASEM :  A gma, nniɣ-ak, rǧu. Ur k-ţaǧǧaɣ ara ad tenɣeḍ, aḥeq 
bab Igenwan d Tmura, ma ǧǧiɣ yiwen ad t-yennal ɣas d gma. Ilaq ad 
tezwireḍ di tmegreṭ-agi i d-yemneʀ. Ma tebɣiḍ ad tfetkeḍ, ftek-iyi 
nekk d amenzu. .  

SI LUṢIF :  Amek ! Aql-ak teddiḍ d uɛdaw-nneɣ mgal-i ?   Deg 
umur ad ifelleq wul-ik akka am nekk, tura aql-ak ḥnineḍ fell-as !  

SI QASEM :  A gma, self i wudem-ik ɣas d lḥeq-nneɣ ad d-nerr ţar 
acu, mačči akkan amdan  ad yeg aleggam i wul-is, mačči d lmal i 
nella, d allaɣ ara yetgelden ɣef zzʀÅÆ ÙÅÓÄÅÒilen. Ad d-nerr ţar 
mara ɣ-iserreḥ wallaɣ, ur neṭafar ara zzɛaf ɣer wanda i ɣ-izuɣur. 
Nniɣ-ak, a gma, ur ilaq ara ad iyi-d-yeǧǧ ṭlaba, ilaq ad as-rreɣ 

tamegreṭ-ines. D d ţar-nneɣ, xas yurǧa cwiṭ, d azal ara yernu, mara 
slen medden ad aɣ-rnun di lḥeq ad tali cciɛa-nneɣ.  

SI LUṢIF :  Zziɣen d tasa n tyaziṭ, tura ad isebbel ţar ahat assa  kan i 
nezmer ad t-id-nerr, akken ad tefru ṭlaba !  

SI QASEM :  Xic, a gma, ur reffu ara. Ma sxesreɣ, d nekk ara ţ-
iqeɛden. Ţar d nekk ara t-id-yerren ; ẓriɣ dacu iḥeţem fell-aɣ, ma 
nerna-yas yiwen wass ɣef tmegreṭ i yi-ţalas, d urrif i d-yerna. Si 
Yeḥya, atan twalaḍ, lxir i yi-txedmeḍ, rriɣ-ak-t. Atan cfu akka xelseɣ 
ṭlaba-w ara d-rreɣ ţar-iw, ad txelseḍ ayen txedmeḍ. Fiḥel ma tenniḍ-
iyi-d dacu yellan deg tasa-k, tura aql-i ǧǧiɣ-k ad tnadiḍ anda ara 
terreḍ aqerruy-ik. Teẓriḍ i d-teseɣliḍ fell-aɣ mačči d akellex, teẓriḍ 
dacu i k-yeţrajun. Tzemreḍ ad ţ-tefruḍ s tizeṭ akken ad aɣ-tesferḥeḍ, 
neɣ ma tebɣiḍ s udebbuz d idammen, aql-i da. Akken tebɣuḍ tefruḍ-
ţ, cfu tefkiḍ-iyi awal tḍemneḍ-iyi ad nemlil d Si Yeḥya :  ihi heggi-d 
iman-ik ţxil-k, yerna cfu sya d afella, d iseɣ-inu kan i wumi ara 
ḥesseɣ.  

SI YEḤYA :  Ur ḥeţmeɣ fell-ak ula d acemma. Ayen ḍemneɣ ad 
yeḍru ; ma nniɣ-ak awal d awal.  

SI QASEM :  Aha, a gma, ɣas neǧǧa-t assa,mačči d axdaɛ i nexdeɛ 
ayen i ɣ-yeţraǧun.  

 

ASAYES V  

SI YEḤYA, SGANAYEN 

 

SI YEḤYA :  A winnat  ! Hé  ! Wa Sganayen 

SGNAY :  D lxir kan  !  

SI YEḤYA :  Amek, a lkareε_coquin, ẓedmen-d fell-i, kečč trewleḍ ?   

SGANAYEN :  Ad iyi-isemmeḥ Sidi, syagi kan i d-usiɣ. Uggaɣ 
icettiḍena-gi lsiɣ sazalen taεebbuṭ, d ddwa win i ten-yelsan.  

SI YEḤYA :  Ţerka ad k-tawi  ! Γum meqqar alwawaḍ-inek s talaba 
iteṣṣren. Te ẓriḍ anwa-t winna menεeɣ di lmut ?   

SGANAYEN :  Nekk ?   Aha°, ur ẓriɣ ara !  

SI YEḤYA :  D yiwen deg atmaten n Lalla Vira ?   

SGANAYEN :  An ...  wa ?   

SI YEḤYA :  D argaz d uzgen. Yexdem ayen i wumi yezmer. Tuɣal-
iyi d nndama nekkyennuɣen yid-s  !  

SGANAYEN :  Ad ak-yishil wamek ara d-teseɣliḍ talwit.  

SI YEḤYA :  D tideţ ; acu, Lalla Vira dayen semmeḍ fell-as wul-iw. 
Ulac aɣiḍi ara d-yegren-iman-is  deg unfaḥ-agi  ideg lliɣ. Akken 

teẓriḍ ḥemleɣ tilelli di tayri, ur qebbleɣ ara ad as-zzin i wul-iw 4 
leḥyuḍ. 20 tikkal. Nekk qqareɣ-ak, ma yella kra yezuɣur deg-i, ur  
zmireɣ ad d-ṭfeɣ iman-iw. Ul-iw,  anida llant tuzzyinin, neţa d ayla-
nsent, dɣa ad t-ţawint s nnuba, ad iqeggel ɣur-sent akken zemrent. 
Acu-t lberj-inna ifazen i ţwaliɣ akka gar isekla ?   

SGANAYEN :  Σni ur teẓriḍ ara ?   

SI YEḤYA :  Aha°, ur ẓriɣ ara  !  

SGANAYEN :  Wicqa  ! D aẓekka-inni yesalay uManzaḍ asmi 
akken i t-tenɣiḍ.  

SI YEḤYA :  D tideţ. Ur zriɣ ara, ziɣ di temnaṭ-a i yella. Qqaren akk 
medden lberj-a yella deg-s uneεaǧeb, dɣa asebdad umanẓad, tura 
bɣiɣ ad aẓeɣ ad waliɣ ?   

SGANAYEN :  Ula ara k-yawin ɣer din, a sidi.  

SI YEḤYA :  Acuɣer akka ?   

SGANAYEN :  D ayen  ur  iqebbel leεqel, ad d-twaliḍ argaz tenɣiḍ s 
ufus-ik ?   

SI YEḤYA :  D aẓuru s wayes ara t-sbuccεeeɣ, ad yeqbel s 10 
ifassen ma d argaz l_lεali i yella ; Yya kan, ad nekkcem  !  

Dagi, aẓekka, ad yeldi, ad d-tban yiwet tqerrabt_(mausolée) d ayen 
kan, daɣen asebdad uManẓad.  

SGANAYEN :  Way  ! akka i d ccbaḥa  ! Akka i d isebdaden  ! akka 
i rrxam  ! Akka i d tijegda  ! Way, ayen yella da akk d ahuskay  ! 
Acu ara d-yini, a Sidi ?   

SI YEḤYA :  Tewweḍ talast anida  tezmer ad taweḍ tzitla n win 
yellan d lmegget ; neεǧabaɣ amek armi argaz yesεeddan ddunit deg 
uxxam n menwala, ad iheggi lberj yefulkin  i wasmi ara yemmet,  
neţa din ur yeḥwaǧ kra.  

SGANAYEN :  Atan ihi asebdad umanẓad.  

SI YEḤYA :  Ehiii ! Atan icebbeḥ iman-is llebsa umenkaḍ n Rum  !  

SGAN :  Ullah, s Sidi, ar dayen iwehhan nezzeh. Ad as-tiniḍ mazal-
it yedder, tura kan add-yemmeslay. Amuqel-agi i d-yesmuqul ɣur-
neɣ ad lwiwḍeɣ mer iman-iw i lliɣ. Uggaɣ ur yefriḥ ara s trezzaf-a i 
d-nerzef ɣur-s.  

SI YEḤYA :  Dɣa ma akken, ɣas in-as yeḍlem. Ma ur yefriḥs wazal-
agi i s-giɣ.  In-as kan ma yebɣa ad yečč yid-i imensi.  

SGANAYEN :  Ur walaɣ ara ad yeḥwaǧ imensi.  

SI YEḤYA :  Nniɣ-ak in-as.  

SGANAYEN :  La teţkellixeḍ fell-i. Yebbehba win ara imeslayen i 
usebdad.  

SI YEḤYA :  Xdem ayen i k-d-nniɣ.  

SGANAYEN :  D lewhayem  ! A Sidi Amenẓad ...  yella wayen ara 
teḍseḍ deg ayen akka ara d-iniɣ, acu, akka i yebɣa sidi-w. A Sidi 
Amenẓad, akerwa-inu ameεzuz, Si Yeḥya atan inced-ik-id ad as-
tcebbḥeḍ imensi. (Dagi ihuzz aqerrun s ufella d akessar. ) Ayuhuh  !  

SI YEḤYA :  D acu yellan ?   Dacu i k-yuɣen ?  Ad d-tiniḍ neɣ 
nndeh ?   

SGANAYEN :  Yesɣel akken yesɣel usebdad, ihuzz aqerru-s am 
neţa. Asebdad ...   

SI YEḤYA :  Axxi, ṛṛa  ! acu akka i d-teqqareḍ, a yiwen uɣeddaṛ ?   

SGANAYEN :  La k-qqareɣ asebdad ...   

SI YEḤYA :  Axxi, ṛṛa  ! Asebdad ?  Ad k-ṣerεeɣ, ma ur d-tenniḍ.  

SGANAYEN :  Asebdad isɣel-iyi.  

SI YEḤYA :  Ayen a ţerka, a yiwen umurru.  

SGANAYEN :  Nniɣ-ak isɣel-iyi-d. Ulac din ma ; Aẓ ɣur-s akken  
ad as-tiniḍ kečč, ad twaliḍ.  Ahat ...   

SI YEḤYA :  Yya-d, a yiwen uḥesruf, yya-d ay alwawaḍ, ad tawliḍ 
anida i k-tesaweḍ telwawaṭ-inek. Γur-k. Mass Amenẓad  ahat ad d-
yas ɣur-i  s imensi ?   

Asebdad ihuzz daɣen aqerru-s.  

SGANAY  d ayen ur ţawiɣ s 10 duru. Axxi  ! Amek ihi, a Sidi ?   

SI YEḤYA :  Yya, kker ad neffeɣ sya.  

SGANAYEN :  Ay at iman d ageεmir, akka ugin ad ammen.  

 

 

ASEKKIR IV 

 

ASAYES 1 

 

SI YEḤYA, SGANAYEN.  

SI YEḤYA :  Akken yebɣu yili, anef-as akken :  d timeqlellac, ahat 
nettulles deg uzal qayli,  neɣ kra n wabbu i yerwin iẓri-nneɣ.  

SGANAYEN :  Awah  ! a Sidi, ur ţnadi ara ad tnekreḍ ayen akka 
walant wallen-agi ara yečč wakal. Asezɣel s uqerruy-is d ayen ur 
neffir. Ulac din acukket, At Igenwanţumerten s tikli-agi i d-tewwiḍ, 
daymi i k-d-uznen lberhan-nsen akken ad terreḍ aḍar ...   

SI YEḤYA :  Ḥess-d. Ma tkemmleḍ akka deg ushitwer-agi, mer ad 
d-ternuḍ yiwen wawal, ad as-d-laεiɣ i yiwen ad yawi iddef n uzger, 
ad k-ṭfen di 3 neɣ di 4 yid-sen, ad k-herrsen alamma dayen. Tesliḍ 
neɣ nndeh ?   

SGANAYEN :  Ma sliɣ,a Sidi ?   Ulac win igezzmen awal am kečč ; 
d aya i swayes tifeḍ wiyaḍ, ur teţezziḍ ara i tmadaɣt :  imeslayen-ik 
zgan fran, ulac am kečč.  

SI YEḤYA :  Aha, ihi, ɣiwel serset-iyi-d imensi. Ay aqcic, awi-yi-d 
akersiw.  

 

 

ASAYES 2 

Si YEḤYA, TAVLULIṬ, SGANAYEN.  

TAVLULIṬ :  A Sidi, atan yewweḍ Mass Lḥedd, ttajer-inek, yebɣa ad 
k-yemmeslay.  

SGANAYEN :  D aya kan i ɣ-d-yeqqimen, d tinzi n win i ɣ-
yeţalasen  ! Ad aɣ-yernu axessar-is, ad d-yesuter daɣen idrimen-is  ! 
Acimi ur as-tenniḍ ara Sidi ulac-it ?   

TAVLULIṬ :  3 imuren n tsaεeţ nekk qqareɣ-as ; acu, ur i-yumin 
ara, ikcem-d, yeqqim akken ad iraǧu  !  

SGANAYEN :  Anef-as ad iraǧu ɣef yiman-is.  

SI YEḤYA :  Aha°, mačči akken, inet-as ad d-yekcem. Dir win 
iteffren, win yeţarran tawwurt   ɣef wid i s-yeţalasen. Ilaq ad t-
nxelles s kra. Ssneɣ amek i sen-xeddmeɣ akken ad bernen ur ţawin 
asurdi.  

 

ASAYES 3 

SI YEḤYA, , MASS LḤEDD, SGANAYEN, IMEḌFAREN.  

 

SI YEḤYA :  Yeskan-d iman-is yekyes nezzeh :  Ih, Mass Lḥedd, 
aẓ-d aẓ-d. Aql-i brasmeɣ makka i k-walaɣ  ! Gerneɣ ɣef ixdimen-iw 
imi ur k-id-skecmen ara zik  ! Acu, ur fell-ak i ten-sunḍeɣ, ur ilaq 
ara ad d-tafeḍ tawwurt n uxxam-iw tuɣal fella-k  !  

 

Mass LḤEDD :  a Sidi, ur teţfakka ara lemzegga-k  !  

SI YEḤYA yenṭeq s ixdimen-is :  Amek ihi  ! Ay iḥesrufen, ad 
tendemmem kunwi  yeǧǧan Mass Lḥedd deg usqif, akka ad teẓrem 
acu i d azal n yirgazen  !  

 

MASS LḤEDD :  Ur tesεiḍ acu i k-yecqan, a Sidi ; ulac fell-as.  

 

SI YEḤYA :  Amek ?   Ur teẓram ara, Mass Lḥedd d lemxeyyar deg 
irfiqen-iw ?   

 

MASS LḤEDD :  A Sidi, nekk d axdim-ik. Usiɣ-d kan ...  .  

SI YEḤYA :  Ahaw ɣiwlet, awit-d akersiw i Mass Lḥedd.  

MASS LḤEDD :  Fiḥel, fiḥel  ! Yif-it akka  s ibeddi.  

SI YEḤYA :  Awah, awah  ! Bɣiɣ-k ad d-teqqimeḍ ɣer tama-w  !  

MASS LḤEDD :  Ula iwumi, ula  iwumi.  

SI YEḤYA :  Kkes-iyi akkin takersiwt-a, awit-d attag 

MASS LḤEDD :  A Sidi, uggaɣ la teţkellixeḍ ...   

SI YEḤYA :  Awah  ! Awah  ! Ẓriɣ mneck i iyi-teţalaseḍ  ! Ur tlaq 
ad tili ticcert n meḥyaf gar-aneɣ 

MASS LḤEDD :  A Sidi ...  .  

SI YEḤYA :  Aha, qim.  

MASS LḤEDD :  Fiḥel, fiḥel ma qqimeɣ, yiwen wawal kan ara k-
iniɣ, a Sidi. Ihi, lliɣ ...   

SI YEḤYA :  Nniɣ-ak da ara d-teqqimeḍ.  

MASS LḤEDD :  Akka, axir-iyi. Usiɣ-d akken ...   

SI YEḤYA :  Ma ur d-teqqimeḍ ara, ur ak-in-ţḥessiseɣ ara.  

MASS LḤEDD :  A Sidi, ad xedmeɣ akken tebɣiḍ. nekk ...   

SI YEḤYA :  Ulac ma  ! AMass Lḥedd, aql-ak teṭenṭuneḍ 

MASS LḤEDD :  A Sidi, tezwar lemzegga-k. Usiɣ-d ...   

SI YEḤYA :  Teţkadeḍ-d tazmert ulac am kečč, ticenfirin d 
tileqqadin, taqadumt d tazeggaɣt, taṭuccin ţuraren-t.  

MASS LḤEDD :  A wi ččuren imi-k d tamment ...   

SI YEḤYA :  I temɣart-nni, ur ţ-yuɣa wara ?   

MASS LḤEDD :  Aţan akken yebɣa Rebbi. Ḥemdullah.  

SI YEḤYA :  D tameṭut lεali.  

MASS LḤEDD :  D taxdimt-inek, a Sidi. Usiɣ-d ...   

SI YEḤYA :  I yelli-k-nni temecṭuḥt Takladint_Claudine, amek tella 
?   

MASS LḤEDD :  Ulac wi llan am neţat.  

SI YEḤYA :  Temleḥ nezzeh  ! Ḥemleɣ-ţ d ayen kan.  

MASS LḤEDD :  Aṭas n ccan i s-tgiḍ, a Sidi. Ihi, ad ak ...   

SI YEḤYA :  I umecṭuḥ-nni, isem-is akken, _Kulin_Collin ! Ar tura 
mazal-t yekkat di ṭbel-nni-ines ?   

MASS LḤEDD :  Anida yeqqen i yebra. Nekk ...   

SI YEḤYA :  I uberhuc-nni-inek, Briski ?   Akken kan i t-mazal 
yeseglaf, yezga yeţkerric deg iḍarren wid i d-irezzun fell-awen ?   

MASS LḤEDD :  Akken kan, a Sidi, dayen ur as-nezmir ara.  

SI YEḤYA :  Γur-k ad twehmeḍ imi steqsayeɣ akka ɣef twacult-
inek,  tezgam deg ul-iw akken tellam.  

MASS LḤEDD :  I lebda, ur  nteţu ara  lxir-ik, a Sidi. Nekk. .  

SI YEḤYA :  imekken-as afus-is. Xemmes-iţ-id, a Mass Lḥedd. Yak 
d tideţ, kečč seg imeddukal-iw ?   

MASS LḤEDD :  A  Sidi, d axdim-ik i lliɣ.  

SI YEḤYA :  Ulac ma  ! Seg ul-iw, amzun deg ayla-k i telliḍ.  

MASS LḤEDD :  Buhan i  iyi-tgiḍ iseɣ. Nekk ...   

SI YEḤYA :  Ulac ayen ur zmireɣ ad t-sebbleɣ fell-ak.  

MASS LḤEDD :  A Sidi, buhan i tḥunneḍ fell-i.  

SI YEḤYA :  Γas amen-i, anect-a akk ulac lmijal.  

MASS LḤEDD :  Tamella-ya d ayen ur uklaleɣ. Acu, a Sidi ...   

SI YEḤYA :  Aha kan , a Mass Lḥedd, ma ur  tecciḍ yid-i imensi, ad 
k-iεaqeb.  

MASS LḤEDD :  Aha°. Ilaq-iyi tura kan ad rgeɣ. Nekk ...   

SI YEḤYA :  Yekker. Γiwlet  ! Awit-d afensu ad teddum d Mass 
Lḥedd,  ahat di 4 neɣ di 5 yid-wen, ddmet ibeckiḍen  tgem tangift 
fell-as.  

MASS LḤEDD :  A Sidi, fiḥel, fiḥel. Ad rgeɣ kan i iman-iw. Acu ...   

Sganayen yuzzel-d yekkes ikersiwen s uɣiwel.  



 

 
66 

SI YEḤYA :  Amek, bɣiɣ d ak-geɣ tangift, aṭas i εzizeḍ fell-i. nekk 
d axdim-ik ur d anektam-ik kan.  

MASS LḤEDD :  Ah, a Sidi ...   

SI YEḤYA :  Mačči d ayen ţeffreɣ, d ayen nniɣ akk i medden.  

M. D :  Mer ...   

SI YEḤYA :  Ahat tebɣiḍ, ad dduɣ yid-k  ?   

MASS LḤEDD :  Ah  ! a Sidi, la teţahayeḍ fell-i. A Sidi ...   

SI YEḤYA :  Sellem fell-i  ţxil-k.  Deg leεnaya-k , tikkelt nniḍen, 
ilaq ad teẓreḍ nekk aql-i d ayla-k, ayen akk sεiɣ ad t-sebbleɣ fell-ak.  

Yeffeɣ.  

SGANAYEN :  Nezmer ad d-nini  Sidi tkecmeḍ-as deg ul.  

MASS LḤEDD :  D tideţ, iεuez-iyi nezzeh, icekker-iyi d ayen kan, 
daymi akka ur zmireɣ ad as-sutreɣ idrimen-iw.  

SGANAYEN :  Γas amen-iyi, wid akk yellan deg uxxam-a, ad 
mmten fell-ak. Mer ad yeḍru yid-k kra, mer ad d-yas yiwen ɣur-k ad 
ak-ţ-yesers s uεekkaz, ad twaliḍ acu ara yeḍrun yid-s ...   

M. B :  Umneɣ-k. Acu, a Sganayen, deg leεnaya-k mmeslay-as kra 
ɣef yidrimen-iw.  

Sganayaen :  Uh  ! Ur ţaggad, ad ak-d-yerr nnig lḥeq-ik.  

MASS LḤEDD :  I kečč, a Sganayen, yella daɣen wayen i k-ţalaseɣ.  

SGANAYEN :  Bedd dinna  ! Ur d-bedder ara aya.  

MASS LḤEDD :  Amek ?   ur ...   

SGANAYEN :  Tɣileḍ ur ẓriɣ  ara mneck i iyi-teţalaseḍ ?   

MASS LḤEDD :  Ih, acu ...   

SGANAYEN :  Yya, a Mass Lḥedd, ad as-saɣeɣ sifweɣ abrid.  

MASS LḤEDD :  ihi, i idrimen-iw ...  .  

Sganayen, yeṭef Mass Lḥedd deg iɣil :  La teţkellixeḍ ?   

MASS LḤEDD :  Bɣiɣ. .  

Sganayen, ijebbed deg-s :  Wa  !  

MASS LḤEDD :  Sliɣ-ak-in. .  

Sgnanayen, yeddeggir deg-s :  D timeqleccac  !.  

MASS LḤEDD :  Acu ...   

SGANAYEN, yeddegir deg-s :  Amek ...   

MASS LḤEDD :  Nekk ...   

SGANAYEN :  yedeggir deg-s akkin tesga i usayes :  Nniɣ-ak susem  
!  

 

ASAYES 4 

SI LWENNAS, SI YEḤYA, TAVLULIṬ, SGANAYEN.  

TAVLULIṬ :  A Sidi, atan yusa-d Sidi Baba-k.  

SI YEḤYA :  Ah  ! Ulac win ye llan am nekk ! D aya kan i d-
yeggran, dɣa ad i-yesuffeɣ di leεqel-iw.  

SI LWENNAS :  Γef akka ţwaliɣ ur tefriḥeḍ ara yes-i ! Mer ad tafeḍ 
aggwaḍ ɣur-k ur d-yeţili. Tideţ yellan, akken ur tebɣiḍ ad iyi-twaliḍ,  
nekk daɣen mer ufiɣ ur k-ţwaliɣ. D lewhayem ! Akken teεyiḍ deg-i i 
εyiɣ deg iberdan-agi i d-teţawiḍ. D tawaɣit  ! Akken i ɣ-ţeεraqent 
temsal, mara nesenser di bab Igenwan anida yeţḍebbir fell-aɣ ; mara 
d-nekk nnig-s ; mara a d t-ncewwel  s umenni-nneɣ yedreɣlen  akked 
usuter ur newwi ur nerri  ! Mennaɣ mara  iyi-d-yerẓeq s uqcic, mačči 
akka ara  yili d butmurṣaḍ ! Yal ass ţεenniɣ ɣer bab Igenwan ul-iw 
ad as-d-yaweḍ wayen imenna ! Acu, uggaɣ,ur yi-t-id-yefka ara armi 
yeεya deg uḥellel ţḥellileɣ deg-s. Mmi-nni sarmeɣ, tura, yuɣal-iyi d 
azrem s iri  ! Nekk iḍemεen deg-s lxir, tumert,  d anuɣni akked 
ufeεεes i yi-d-yesuget. Di leεnaya-nwen, amek ara ṣebreɣ di twuɣay 

ţwalint wallen-iw, ẓerren medden akke ma llan ?   Amek ara sekneɣ 
udem-iw si  texrurin-agi yezga ixeddem ?  Yeseɣli-yi zdat medden ! 
Icemmet-iyi s agellid ameqqran ! Ayen xedmeɣ di lxir, am  nekkam 
imeddukal-iw,yuɣal-aneɣ d ixmir, dayen wwin-t waman. Ah  ! akka 
tuɣaleḍ, a yiwen rrḍi  ! Ur tuklaleḍ ayen akk i d-tufiḍ yeɣli-yak-d s 
imi, asmi akken i d-tluleḍ  ! Acimi ara tzuxxeḍ s wayen i d-tufiḍ ?   
Acu akka i txedmeḍ di ddunit-a akken ad ak-qqaren medden Sidi ?   
Tɣileḍ dɣa imi yeţwassen uẓar-ik d yiɣil-ik, dɣa tewwiḍ iseɣ n 
yidammen-ik, kečč yeddren d aɣerḍi ?   Aha°, aha°, anida ulac 
iseɣ,ulac din aẓar. Ihi, akken add- nagem deg iseɣ n lejdud,ilaq ad  
nekkat amek ara ten-id-necbu. D tafat i d-smaren fell-aɣ, tewwi-d ad 
asen-nerr iseɣ-nsen, ad neddu deg terkaḍin ideg surfen ! Ur 
neţcemmit ara deg-sen akken ad nezg d tabdert-nsen  s tideţ, mačči d 
tikellax. Tura kečč, ur tuklaleḍ ara imrawen ansi  d-tefruriḍ :  susfen-
k-id d asusef akka tesusufeḍ deg-sen ! Ulac acu ara tfarseḍ deg ayen 
i d-ǧǧan  ! Ayen akk xedmen yelha, am aldun,  ad d-yeɣli fell-ak, ad 
k-yerr d ulac ! Tamanegt-nsen, d afensu ara k-d-saɣen,  akken 
medden ad ẓren ur teswiḍ tigert, anagar lεer. Ad teẓreḍ argaz yeffɣen  
iberdan,  lweḥc n teẓgi yif-it ! D iseɣ  i d  yeţarran amdan d sidi ! 
Tigawin-ines ţarran-t  tili  i yisem swayes i d-ilul. Γur-i, mmi-s n 
lxayen, ma zeddig, yif mmi-s ugellid ara yawin abrid-agi i d-tewwiḍ  
!  

SI YEḤYA :  A Sidi, mer teqqimeḍ, ara ak-yishil umeslay.  

SI LWENNAS :  Aha°, ay uqbiḥ, Ur ţɣimiɣ, ur ak-in-rennuɣ awal. 
Faqeɣ-ak, imeslayen-a i d-surgeɣ ur laqen i yiwen akka am kečč. 

Acu, ilaq ad teẓreḍ, a mmi amednus, tasa n baba-k yerra-ţ-id lḥiḍ  ! 
Cwiṭ akka, ur ak-d yeggri ara waṭas, ad ak-huḍdeɣ talast ! Ad zewreɣ 
i uzɣel n Bab Igenwan ! Ad ɣezziɣ deg-s, ad k-sexḍeɣ, akken ad 
sirdeɣ  acemmet-a teţcemmiteḍ deg-neɣ.  

Yeffeɣ.  

 

ASAYES 5 

 

SI YEḤYA :  Uh  ! Ilaq ad tazzel ɣur-k tmeţant, d aya kan i d lxir i 
k-yeggran  ! Yal wa s nnuba-s di tudert  !  Gerrneɣ mara waliɣ akka 
imɣaren ugaren arraw-nsen  annect ţɣimin di dunnit.  

Yeqqim ɣef attag.  

SGANAYEN :  Ah, a Sidi, dagi tḍelmeḍ  !  

SI YEḤYA :  Amek akka ḍelmeɣ ?   

SGANAYEN :  A Sidi ...   

SI YEḤYA, yekker-d seg attag :  Nekk, ḍelmeɣ ?   

SGANAYEN :  Ih, a Sid, tḍelmeḍ kečč i t-yeǧǧan yenna-d akk 
annect-a  ! Ilaq ad t-teṭfeḍ di tuyat ad t-tḍeggreḍ ɣer berra. Yella 

wanida ara twaliḍ ta ?   Ababat ara s-yemlen i mmi-s acu ara 
yexdem ?    ad as-yesenfel tigawt-ines ?    ad as-yellet i usmekti n 
wasmi i d-ilul ?   ad iwet amek ara t-id-yerr s abrid yelha, ad yuɣal d 
argaz l-lεali, d kra n wanida tella tqurart ad as-ţ-id-yawi ?   Ilaq dɣa 
waya i urgaz akka am kečč i yessnen acu ilaqen di tmeddurt-ines ?   
Ur walaɣ amek tṣebreḍ ; mer deg umkan-ik i lliɣ, ad t-ceggεeɣ ad 
iceyyeḥ. Ah  ! yir aεemmed, yir tudert  ! Akka i iyi-terram  !  

SI YEḤYA :  Ihegga-d  imensi neɣ nndeh ?   

 

ASAYES 6 

SI YEḤYA, LALLA VIRA, AΓERDA N WAMAN, SGANAYEN.  

AΓERDA N WAMAN :  A Sidi, aţan yiwet tmeṭut s uḥayek tebɣa ad 
k-temmeslay.  

SI YEḤYA :  Wissen wi ţ-ilan ?   

SGANAYEN :  Ilaq ad ţ-nwali.  

LALLA VIRA :  Ur dehhec ara, a Si Yeḥya, ma twalaḍ-iyi-d akka 
lawan-a yerna s icettiḍen-a wi. D aḥiri yeggten  i iyi-d-iḥeţmen 
tarzeft-a, ayen ara k-d-iniɣ ulac fella-s astehzi.  Mačči  s wurrif-nni 
swayes i d-ggurεeɣ i d-d-usiɣ llina, tura ɣur-k, twalaḍ akken beddleɣ 
aṭas, ur akka i lliɣ ssebḥ-a  !  Mačči d Lalla Vira-nni  i k-ideεεun 

yakan, tinna iwumi yerwi leεqel-is armi i k-teţḍeggir anuwwu, tebɣa 
ad d-terr ţar  ! Bab Igenwan iqecceε seg ul-iw afugger-nni  uqsiḥ i 
ḥusseɣ fell-ak,iqecceʀ lemremma iḥeḍmen i iyi-cudden ɣur-k armi 
cwiṭ d aǧrim, iqecceʀ askerker ufḍih n tayri igerbaz, tinna icemten. 
Teggra-d kan deg ul-is tlizeqt zeddigen, yeffeɣ-iţ wayen yellan  d 
aḥussu amcum, tayri tebra-yas deg ayen izaden, ur d-tesalay kra i 
lall-is. Sya d afella,  anagar ayen yellan d nnfeε-ik ara ţ-iceɣben.  

SI YEḤYA, i Sgnanyen :  Uggaɣ la teţruḍ.  

SGANAYEN :  Suref-iyi.  

LALLA VIRA :  Tayri-agi tazedgant, tamsarit, di nnfeε-ik  yi-d-
yesawḍen ɣur-k, ad ak-iniɣ ayen i yi-d-nnan deg igenwan,  ad wteɣ 
amek ara k-id-kkseɣ iman-ik seg ccafa wuɣur teţedduḍ ! Ih, a Si 
Yeḥya, ẓriɣ ddunit-ik amek akk i ţ-terwiḍ, d Bab Igenwan i yi-
yennulen s ul-iw, yeldi-iyi allen ɣef tikli ideg ddiɣ, iweḥḥa-iyi ad d-
aseɣ ɣur-k, akken ad ak-iniɣ  ajerri i s-tesugteḍ yeseḥfa tamella-ines, 
qrib ad d-ifezzeε fell-ak zzef-ines. Mazal tzemreḍ ad tesinfeḍ,  ma 
tendemmeḍ deg ul ɣef  ayen akk  txedmeḍ. Ahat ur izemm ara yiwen 
wass  i k-yeqqimen akken ad d-tesnesreḍ iman-ik di teqriḥt ulac 
nnig-s. Ma d nekk ur d-yeggra kra useɣwen ara yi-cidden ɣer dunnit-
a ; ḥemdullah, ayen yerwin allaɣ-iw tura dayen briɣ-as. Gemmneɣ ad 
kecmeɣ taxelwit ulac fell-i awexxer. Sutureɣ kan teɣzi n tudert akken 
ad kkseɣ ɣef yiri-iw tuccḍa-nni ccḍeɣ  ! S usekwmer ideg ara greɣ, 
ad uklaleɣ ssmaḥ n ugrireb-nni  anida i-yezzuɣer ultay n tayri ur 
nlaq. Acu, di txelwit-iw, ur thennayeɣ ara, ad ţeḥdiqrireɣ ma aterras 

yella εzizen fell-i ad d-yeɣli fell-as zzεef n teɣdemt Igenni. Ulac 
lferḥ am win mer ad sinfeɣ ɣef uqerru-k tawaɣit tageεmirt i k-
yeţraǧun.  Ţxil-k, a Si Yeḥya, xdem deg-i lemzegga taneggarut  ! Ur 
iyi-ţḥerrim ara deg usellek-inek i la sutureɣ s imeṭawen-iw. Ma ur 
tecligeḍ di nnfeε-ik, ur ţɣunzu aεenni ţεenniɣ fell-ak. Kkes fell-i  
aɣwbel qessḥen ar iyi-izedɣen ma teɣliḍ deg ufeεεeṣ ara iɣellelen 
deg-k  !  

SGANAYEN :  Aha, meskint,a  !  

LALLA VIRA :  Asmi i k-ḥemleɣ, ḥemleɣ-k, aḥunnu ulac am winna,  
ur yella win  εzizen fell-i anagar kečč. Fell-ak ǧǧiɣ  kra i i-yellan d 
lwaǧeb, ulac acu ur xdimeɣ fell-ak  ! Irwan sutreɣ deg-k assa  d 
agerrez n tikli-inek, akken ad yemneε uqerru-k. Ţxil-k selk aqerru  i 
ddemma n tayri-inek neɣ mulac  i ddemma n tayri-inu. Ad as d-
alseɣ, a Si Yeḥya, rziɣ-d ɣur-k s imeṭawen  ! Ma ur k-qudden ara 
imeṭawen n tmeṭut-agi telliḍ tḥemleḍ, aqli  ceggḍeɣ-k s kra izemren 
ad k-iḥaz  !  

SGANAYEN : :   A yiwen yilef  !  

LALLA VIRA :  Tura ad rgeɣ, dayen fukkeɣ awal, ayen bɣiɣ ad ak-
t-iniɣ, nniɣ-ak-t.  

SI YEḤYA :  A Massa, yeɣli-d yiḍ, qim ad tenseḍ :  ad kem-
nesezdeɣ akken ilaq.  

LALLA VIRA :  Aha°, a Si Yeḥya, tewweḍ-d ilaq ad rgeɣ.  

SI YEḤYA :  A Massa, deg leεnaya-m, ma ur teqqimeḍ iḍ-a ɣur-neɣ.  

LALLA VIRA :  Nniɣ-ak aha°, ṭaqa n wawal d actal. Anef-iyi ad 
rgeɣ, ur d-teddu ara yid-i. Ddem kan aḍebber-agi ḍebbreɣ fell-ak.  

 

 

ASAYES 7 

SI YEḤYA, SGANAYEN, IMEḌFAREN 

SI YEḤYA :  Teẓriḍ, am akken tergagi-d cwiṭ tasa-inu fell-as. 
Amzun iεǧeb-iyi wayen yellan deg-s d amaynut ! Icettiḍen-nni 
yerwin, taqadumt-nni yejjmen, imeṭawen-nni yeggten, sendekwaelen-
d deg-i  kra n tadfi, smendgen i times yegnen  !  

SGANAYEN :  Ayen akka akk i d-tenna yekcem di tmeẓuɣt yeffeɣ 
si tayeḍ ?   

SI YEḤYA :  Aha, ɣiwel, sers-d imensi.  

SGANAYEN :  Akken tebɣiḍ.  

SI YEḤYA, yuẓa-d ɣer ṭabla :  Sganayen, uggaɣ yewweḍ lawan ad 
nbeddel tikli.  

SGANAYEN :  Amek ihi ?   

SI YEḤYA :  Ih, d tideţ, ilaq ad nbeddel  ! Ad nernu akka 20 neɣ 30 
iseggasen di tikli-ya, syin ad as-neqqim.  

SGANAYEN :  Awaah  !  

SI YEḤYA :  Acu ara d-tiniḍ ?   

SGANAYEN :  Ulac ! Atan imensi-inek.  

Yeddem-d talqimt seg yiwet n tbaqyin-nni i d-wwin, iger-iţ s imi-s 

SI YEḤYA :  Uggaɣ yebzeg lḥenk-ik  ! Acu-t wa ?   Aha, ini-d  acu 
akka tegreḍ dinna ?   

SGANAYEN :  Ulac.  

SI YEḤYA :  Awi-d ad waliɣ  ! Ulac din ma  ! D tasegrut i k-icuffen 
lḥenk-ik. Awit-d kan tisegnit ad ţ-nenqer. Dayen aqcic meskin ur 
yezmir ara, tasegrut-a tezmer ad t-teqber. Rǧu, sikkded kan akken  
tewwa  ! Ah ! a yiwen umurru  !  

SGANAYEN :  Ulac, a Sidi, bɣiɣ kan ad ẓreɣ ma ur izad ufus 
uḍebbax deg tissent neɣ lebqul.  

Si YEḤYA :  Yya-d, qim-d da, teččeḍ ɣef yiman-ik. Ad k-ḥwiǧeɣ 
mara fakkeɣ imensi. Γef akka ţwaliɣ, uggaɣ telluẓeḍ.  

SGANAYEN,yeqqim ɣer ṭabla :  Ma lluẓeɣ, a Sidi ?   Seg uwlelli ur 
εriḍeɣ talqimt. Sluṭef kan wa, ulac ayen i t-yifen di ddunit !  

 Yiwen uqeddac yejleq tiḍebsiyin n Sganayen akken s wayen 
yellan deg-sent.  

Taḍebsiţ-inu, taḍebsiţ-inu  ! Kra, kra kan, ţxilek ! A ssiεqa  ! 
Ay acrik-iw abaḥan, teţɣawaleḍ ad tesizdgeḍ ijeqduren  ! I kečč, 
amaẓuz n Tevluliṭ, i tessneḍ ad d-teserseḍ tissit  !  

Simi yiwen uqeddac yesers-d i Sganayen ad isew, aqeddac 
nniḍen yekkes-as daɣen taḍebsiţ 

SI YEḤYA :  Anwa akka ara d-yesṭebṭben lawan-a ?   

SGANAYEN :  Anwa ccitan-a ara ɣ-yerwin imensi ?   

SI YEḤYA :  Meqqar d  imensi, ad t-ččeɣ di talwit :  ur ţaǧǧat win 
ara d-ikecmen.  

SGANAYEN :  Tidak-agi d nekk kan i asent-izemren  ! Tura kan ad 
d-uɣaleɣ  !  

SI YEḤYA :  Acu akka ?   Acu yeḍran ?   

SGANAYEN,  yesder aqerruy-is akken am usebdab-nni :  D winna 
...  i d-yusan  !  

SI YEḤYA :  Yya-d kan ad nwali  ! Ad as-nesken ulac acu ara ɣ-
yesengugin.  

SGANAYEN :  Aya Sganayen, ay  ameɣbun-iw, anida ara tefreḍ ?   

ASAYES 8 

SI YEḤYA, ASEBDAD UNMENZAW AD YEQQIM ƔER 
ṬABLA, SGANAYEN, IMEḌFAR.  

 

SI YEHYA :  Akersiw, ijeqḍuren , ahaw ɣiwlet  ! ( I Sganayen. ) 
Yya-d, qim-d ɣer ṭabla.  

SGANAYEN :  A Sidi, dayen ṛwiɣ.  

SI YEḤYA :  Nniɣ-ak qim da. Awit-d ad nsew. I tezmert  uMenẓaw. 
Aţan dilxaṭer-ik, a Sganayen. Efk-as-d azeggaɣ.  

SGANAYEN :  A Sidi, ur ffudeɣ ara.  

SI YEḤYA :  Sew ɣef iman-ik. Mi teswiḍ nti ccna  akken ad 
yellexlex uMenẓaw.  

SGANAYEN :  Yewet-iyi waḍu, a Sidi.  

SI YEḤYA :  Ulac fell-as  ! Aha  ! Kunwi, aẓet-d, allet-ţid di taɣect.  

ASEBDAD :  Dayen, a Si Yeḥya, icaḍ. Atan necdeɣ-k, imensi-inek 
azekka ɣur-i. Neɣ tuggadeḍ ?   

SI YEḤYA :  Ih, azekka ad n-awḍeɣ. D Sganayen kan ara n-yeddun 
yid-i.  

SGANAYEN :  Tanemmirt, tanemmirt, acu, nekk azekka ad uẓumeɣ.  

SI YEḤYA, i Sganayen :  Ahat ddem lefnar-a.  

ASEBDAD :  Ur yeḥwaǧ tafat, win akked teddun Igenwan.  

 

 

ASEKKIR V 

 

ASAYES 1 

 

SI LWENNAS, SI YEḤYA, SGANAYEN 

SI LWENNAS :  Acu ?   D mmi  ! I mer dɣa yesla-yi-d Rebbi, 
yerra-k-id s abrid ?   Yak ayen akka akk i d-teqqareḍ dɣa d tideţ ?   
Ur ţkellix fell-i, s yir asirem  ! Acu ara i-iḍemnen tideţ tajḍiṭ dɣa 
tbeddleḍ tikli ?   

SI YEḤYA :  yuɣal d alemlaɣ :  Ih  ! Aql-i yeεfa Rebbi, uɣaleɣ-d s 
abrid ! Iḍelli tameddit kra din ibeddel fell-i ! Aṭas ara iwehmen deg 
ayen akka i d-yeḍran yid-i. Ikcem-iyi iman, yeldi-d allen-iw. Tura 
aql-i ţwakḍeɣ mara greɣ tamuɣli ɣef tidderɣelt n tudert-inu, wicfa 
aya, d lmerɣma ideg zzreɣ. Ulseɣ-d akk deg unecfu-inu i usikkeddi 
twuɣay xedmeɣ, wehmeɣ amek armi Agellid Ameqqran yewwi-iyi 
akk annect-a, ur d-yeseɣli 20 iberdan fell-i tiyitiwin n teɣdemt-
ines,tinna qessiḥen.   Armi d tura i walaɣ tamella n lefḍel-ines neţa 
ur iyi-nesxiḍ ɣef ayen grarbeɣ, segrarbeɣ wiyaḍ. Tura gemmneɣ-d 
akken ilaq, ad tẓerr akk lumma akken bedleɣ tikli, ad reqqεeɣ 
abehdel sbehdleɣ medden, rniɣ iman-iw. Ad wteɣ amek ara i-surfen 
akken ilaq at Igenwan. D aya kan i iyi-yeggran d axeddim  ! Tura, 
ţxil-k,a Sidi,  ad iyi-d tefkeḍ  afus deg ubrid-agi amanynut ; ad iyi-
tεiwneḍ akken ad d-afeɣ win ar i-yesnilen :  ddaw leεnaya-s,  ad 
dduɣ akken srid deg iger-agi  ara kecmeɣ.  

SI LWENNAS :  Ah, a mmi  ! Twalaḍ tasa  n baba-k melmi ilaq kan 
ad d-tuɣal, aḥeccem sɣur mmi-s kra din kan ad yesfeḍ makka  yerra 
aḍar  ! D ayen ţuɣ akk ayen i yi-txedmeḍ n diri, kra din yesfeḍ s 
wawalen-agi  i yi-d-tenniḍ. Ma nniɣ-ak  jeεqeɣ, ur skerkseɣ ara ;  
ɣlin-iyi-d imeṭawen n lferḥ. Wwḍeɣ akk ayen mennaɣ, ur iyi-yeggri 
wayen ara sutreɣ i Igenwan. Yya-d, a mmi, sellem fell-i, kemmel kan 
ţxil-k deg ayen yelhan-agi i d-teqqareḍ.  Ma d nekk, tura kan ad 
siwḍeɣ i yemma-k axbir n lferḥ, ad cerkeɣ yid-s meqqar  tadfi-yagi i 
d-yeɣlin fell-i. Ad neḥmed Rebbi ɣef  ugemmen-agi i d-yeseɣli fell-
ak.   



 

 
80 

 

ASAYES 2 

SI YEḤYA, SGNAYEN 

SGANAYEN :  Aya Sidi mer ad teẓreḍ akken ferḥeɣ mi k-walaɣ 
tuɣaleḍ ɣer ubrid iserden Assa, aṭas aya i t-ţraǧuɣ, atan ḥemdullah, 
yeffeɣ wayen mennaɣ.  

SI YEḤYA :  Ayan a ţerka, a yiwen ubuhal.  

SGANAYEN :  Amek akka yiwen ubuhal ?   

SI YEḤYA :  Dɣa d tideţ-ik tumneḍ ayen akka akk  i d-nniɣ ?   
Tɣileḍ dɣa d ayen yellan deg ul-iw i d-yenna yimi-iw ?   

SGANAYEN :  Acu ?   mačči d ...   Ur d-tenniḍ ...  Baba-k. . Akka i 
d amadan, akka i d amdan  !  

SI YEḤYA :  Aha°, aha°, ur beddleɣ ara, akken kan i yi-mazal.  

SGANAYEN :  Ur teţawḍeḍ ara alamma d leεǧayeb yesewhamen, 
asebdad-nni winna  iteddun, yeţmeslayen ?   

SI YEḤYA :  Di temsalt-a, yella wayen ur fhimeɣ ara. Acu, akken 
yebɣu yili, d ayen ur d-nrennu kra i ddhen-iw, ur iyi-nesenguguy 
iman. Tura, ma nniɣ-d bɣiɣ ad beddleɣ tikli, ad d-uɣaleɣ s abrid 
yelhan, d iswi i d-ggemneɣ akken ad sεeddiɣ aqerruy-iw :  d tiḥileţ 

inefεen, d asmejger ilaqen swayes i  d-skwemreɣ iman-iw :  ad 
ḥadreɣ baba ḥwaǧeɣ-t, ad i-yesbur talaba-s, ad ddariɣ ɣef tisra 
izemren ad d-ɣlint felli. Atan ihi, a Sganayen, imi ţamneɣ-k, ad ak-
mleɣ lbaḍna yellan :  ad iyi-tiliḍ d inigi yeẓran ayen yezzren deg 
allaɣ  akked ssebbat tiḥeqaniyen i yeţuḥeţmen  fell-i akken ad 
xedmeɣ tilufa.  

SGANAYEN :  Ur  yella s wacu teţamneḍ, yerna aql-ak tebɣiḍ ad 
tuɣaleḍ d argaz asaxi.  

SI YEḤYA :  Acuɣer ala ?   Ggten  wid yellan akka am nekk, 
kecmen di lḥirfa-ya, teffren sburuyen-ţ i udem-nsen akken ad kellxen 
yes-s medden  !  

SGANAYEN :  Akka i d argaz  ! Akka i d argaz  !  

SI YEḤYA :  Ulac deg-s lεib, tineggura-ya :  alemleɣ d ccina i d-
yeɣlin, rran medden d tabedεit  ! Lεar i d-bedεen yeţuɣal d iseɣ  ! D 
awadem n urgaz asaxi i d-yufraren gar-asen, ass am assa, d wa i 
beqqun medden ad uraren. Win yellan d alemlaɣ aṭas yezmer aṭas ara 
d-yesali. Tafellaḥt-ines, ulac win ara d-yekkren mgal-is ; ma yella 
faqen-as medden, ulac win ara-d-yali wawal. Leεwayer akk ţbibbin 
medden yezmer ad yeɣli fell-asen usadel,yal yiwen, yezmer, ma 
yebɣa, d ten-yennaɣ alamma ɣlin ; ma d alemleɣ  d lεar yellan  nnig-
sen akk ; ɣezzif ufus-is, i medden ad asen-iderreε imi ; ad yedder 
akken yebɣa, ulac aεaqeb ara d-yemmaren fell-as. S usmejger 
yeggten, i teţwarez tmeţi ideyqen, ad arzen akkwid yeţidiren deg-s. 

Ma  tqehhreḍ yiwen deg-sen, imiren ad d-akk ad d-ɣlin fell-ak  ! Ma 
d wid ikecmen dinna s nniya zeddigen, wid yeţḥussun yes-s s tideţ, 
widak zgan ţkellixen yes-sen wiyaḍ. Γellin di tqellaεin n widak 
yesmejgiren, am nutni ţderɣilen, ţekkin deg ayen xeddmen, amzun d 
ibkan. Mneck ara d-tiniḍ ssneɣ-ten, i d-yefdan, s tḥileţ-a, lmerɣma n 
temẓi-nsen ?    Ddmen talaba n ddin ; mi sburren leεnaya-s,  ad awin 
ttesriḥ akken i sen-yehwa ad srewten di ddunit ?  Γas llan wid i sen-
ifaqen, ẓran acu iɣef zedlen, akken ggten mačči d kra wid i ten-
yeţamnen. Mi bran i tqerruyt-nsen, mi d-gren nnehta iqehhren, mi 
berrmen allen-sen ad d-awin akk medden ɣur unnar anida bɣan. D 
talaba-ya i bɣiɣ ad rreɣ i yiri-w, ayen bɣuɣ xedmeɣ-t ad t-ffreɣ yes-s. 
Ur ṭixireɣ i txidas-uw εzizen, acu, ad tent-sdergeɣ cwiṭ, ad zhuɣ kan 
fiḥel dderz. Ma yella wi i yi-faqen, anida lliɣ ad xemteɣ, ad wteɣ 
nnfeε gar widak ara yeɣlin fell-i. A win yebɣan yaweḍ-iyi-d, d nutni 
ara iḥarben fell-i. Atan ihi, ayen bɣuɣ ad t-xedmeɣ, ulac win ara iyi-
d-yeṭfen. D nekk ara yuɣalen d amegdal ɣef ayen xeddmen nutni ;  
kra din ad d-yezri ɣef ufus-inu, d ayen ara ggemneɣ nekk kan ara 
iεeddin. Ma yella win ara iyi-serfun kan akka cwiṭ, dawezɣi ad as-
semmḥeɣ, ad ţ-dduɣ fell-as s uksan ur neţfakka. D nekk ara 
yeţḥaraben ɣef nnfeε n bab Igenwan  ! Anwa ara iyi-yeṭfen, ma ɣliɣ 
deg icenga-inu, ad d-seɣliɣ fell-asen tawarrebt, ad d-srekceɣ fell-asen 
widak iḥemlen zzhir ulac acuḥḥu, dɣa,  ɣas ur ẓerren anida ṭerḍiqent 
tilla, ad ţ-ddun fell-asen, ad asen-seṛwun rregmat, s tezmert n tissas-
nsen, ad ten-suffɣen si ţufiq. Atan wamek ara sen-ngeɣ inessig i 
yirgazen, ma d win yellan d azemni, ad yennam d leεwayer n lqern-
agi ideg yedder.  

SGANAYEN :  A Rebbi, d acu akka iwumi selleɣ ?   D aya kan i k-
d-yeggran ad tuɣaleḍ d alemlaɣ :  ulac lεer yugaren aya  !  A Sidi, ad 
yeg Rebbi tagi tegla yes-i, ma d imi-w ur t-ṭifeɣ. Akken i k-yehwa 
xdem-iyi, wet-iyi, ṣemmek deg-i alamma dayen, enɣ-iyi ma yehwa-
yak :  ilaq ad d-yemmar wul-iw :  A Sidi, axdim-ik amekdi, la k-
yeqqar asagem id-yeţagmen aman yiwen wass ad yerreẓ. Akken i 
yenna umussnaw-nni ur ssineɣ isem-is, acu akka yellan deg umdan 
meskin, d agḍiḍ ɣef ufurk, afurk icudd  s aseklu  ! Win icudden s 
aseklu icudd s innan yelhan, innan yelhan ifen imeslayen yeţcekkiren  
;  imeslayen yeţcekkiren atenad di teɣremt ; di teɣremt ţilin 
iḥezzazen ; ihezzazen ţḍafaren tabedεit ; tabedεit  tekkat tafenṭazit ; 
tiyita n tfenṭazit  tkeččem deg iman ; iman d neţa i d-yeţakken tudert 
; tudert teţfakka s lmut ; s lmut neţmekti-d  bab Igenwan ; igenni 
nnig tamurt ; tamurt  ur d illel ; illel yekkat deg-s uflili ; aflili 
yeseɣraq  aɣerraybu ; aɣerraybu ilaq-as rrayes (unaḍuf)  yeccurfen ;  
anaḍuf yeccurfen yessen aḥezzeb ;  aḥezzeb ur t-ssinen ara 
yilmeẓyen ;  ilmeẓyen ţalasen ṭaεa s imɣaren ; imɣaren ḥemlen 
tabaɣurt (idrimen) :  tabaɣurt teţakk imerkantiyen ;  imerkantiyen 
mačči d igellilen ;  igellilen zgan ḥwaǧen ;  lḥewj  ur yesεa ara 
asaḍuf  ; win ur nesεa asaḍuf d lweḥc amjuṛ ; daymi, ɣer ǧehennama 
i teţedduḍ  !  

SI YEḤYA :  Aql-ak tgerrzeḍ-d aseɣẓen  !  

SGANAYEN :  Mi k-nniɣ annect-a,  ma ur d-tuɣaleḍ ara s abrid, 
ccah deg-k  !  

ASAYES  3 

SI QASEM, SI YEḤYA, SGANAYEN.  

 

SI QASEM :  A Si Yeḥya, ccwi kan ufiɣ-k-id. Yif-it ma mmeslayeɣ-
k da wala deg uxxam-ik, ad iyi-d-tiniḍ acu i d-tgemmneḍ tura. Taluft 
d nekk i teεna, tecfiḍ zdat-k i fkiɣ awal, ddmeɣ taεekkemt. Taluft 
urεad tefra, mer am nekk  ad as-nruḥ kan n tiẓeṭ. Ayen zemreɣ ad t-
xedmeɣ akken ad tawiḍ abrid-a daɣ kečč, ad tesnekḍeḍ zdat medden 
ultma d tameṭut-ik.  

SI YEḤYA :  awal d alemlaɣ :  Ur walaɣ ! Mer ufiɣ, ad ak-dduɣ di 
lebɣi yerna seg ul ; acu, yeggumma-iyi bab Igenwan. Iweḥḥa-iyi-d 
adawiɣ abrid nniḍen. Dɣa tura tidmi-inu din i treṣṣa, anida yella 
wassaɣ i iyi-d-yeṭfen ɣer mm leɣrur, nekk gezmeɣ-t ; ayen bubbeɣ di 
zzux nekk briɣ-as, akka ara  gerrzeɣ tikli akken ad d-fduɣ tuccḍiwin 
tuǧrimin i d-tesmar fell-i tmes n temẓi taderɣalt.  

SI QASEM :  Ayagi akk d ayen yelha, a Si Yeḥya, yedda d wayen 
akka i k-d-nniɣ.  Ma tmun-ik tmeṭut n leḥlal yedda d tikli-ya i k-d-
iweḥḥa bab Igenwan.  

SI YEḤYA :  Ur Walaɣ  ! yelha wul-ik  !  Ula d ultma-k  akka i d-
tgemmen ; d ayen teddem tasteɣt si mm leɣrur  ! Yiwen uweḥḥi i d-
yeɣlin fell-aɣ  !  

SI QASEM :  Tasteɣt-agi d-teqqareḍ d ayen ur aɣ-neččur tiṭ, d aglaz 
i ɣ-tgelẓeḍ, neţat d udrum-nneɣ,  i ţ-yesawḍen ɣer da. Nnif-nneɣ ad 
aɣ-d-yuɣal asmi ara tekcem axxam-ik.  

SI YEḤYA :  Ad k-ḍemneɣ, d ayen ur nezmir ad yili. Lliɣ rɣiɣ 
akken ad d-yeḍru wannect-a ; assa daɣen εennaɣ s Igenwan d aciweṛ. 
Acu, mi d-cawṛeɣ, taɣect twet-d di tmeẓuɣt-inu tenna-d ilaq ad rreɣ 
tablaṭ i wul ɣef ultma-k, iɣimi yid-s ur iyi-yesawaḍ ɣer leslak.  

SI QASEM :  Wagi, a Si Yeḥya, d aɣebbar s allen i swayes i ɣ-
tekkateḍ.  

SI YEḤYA :  Igenwan ad asen-aɣeɣ awal.  

SI QASEM :  Amek ?   Tɣileḍ dɣa ad iyi-tqennεeḍ s imeslayen am 
wi ?   

SI YEḤYA :  D Igenwan i yebɣan akka.  

SI QASEM :  Tesuffɣeḍ ultma si texlwit, tcemmteḍ-ţ, tura ad ţ-
teǧǧeḍ ?   

SI YEḤYA :  D asuneḍ  Igenwan, ur d nekk.  

SI QASEM :  Ad d-akk nedder akka s ucemmet-a i ɣ-tcemmteḍ ?   

SI YEḤYA :  Ur d nekk, gar-awen d Igenwan.  

SI QASEM :  Amek, amek ?    gara-aneɣ d Igenwan ?   

SI YEḤYA :  Akka i bɣan Igenwan.  

SI QASEM :  Dayen, a Si Yeḥya, tura fehmeɣ-k.  Mačči dagi ara k-
εnuɣ, d tasga  ur nuklal. Acu, cwiṭ kan akka, ẓriɣ anda ara k-afeɣ.  

SI YEḤYA :  Ayen i k-yehwan xdem-it  ! Teẓriḍ tissas ɣur-i 
ugarent, ma d asekkin ulac win izemren am nekk. Ticki kan, ad d-
kkeɣ di tezribt-nni tuffirt, tinna yeţawin ɣer txelwit meqqren. Ad ak-
iniɣ mačči d nekk i yebɣan imenɣi, yugi-yi bab Igenwan  ! Ma 
tebbreḍ-d deg-i, ad nwali acu ara yeḍrun.  

SI QASEM :  Ad nwali, ad nwali dacu ara yeḍrun.  

 

ASAYES 4 

SI YEḤYA, SGANAYEN 

SGANAYEN :  A Sidi, acu–t  uwaɣiw-agi i d-trennuḍ ?   Wagi 
yugar-itent akk, mer teqqimeḍ meqqar akken nnumeɣ yid-k. Lliɣ 
ḍemεeɣ ad d-yers fell-ak leslak, ma d tura dayen uyseɣ  ! Uggaɣ bab 
Igenwan  i k-yewwin  armi d  assa, dayen ur yezmir ad yernu  ikkeḍ-
agi aneggaru.  

SI YEḤYA :  Segger, segger, bab Igenwan ur  d usdid nezzeh, akken 
tɣileḍ keččini. Mer meqqar irgazen ...   

SGANAYEN :  Ah, a Sidi, d bab Igenwan i k-d-yeţmeslayen, yefka-
yak-d rray-ines.  

SI YEḤYA :  Ma yebɣa bab Igenwan ad iyi-d-yefka rray-ines, ilaq 
ad d-yesefrez akken ilaq, ma yebɣa ad as-aɣeɣ awal.  

 

ASAYES 5 

SI YEḤYA, AMASAN D TAMEṬUT S UΓENNAS, SGANAYEN 

AMASAN,  d tameṭut s uɣennas :  Ur as-yeqqim ara waṭas i Si 
Yeḥya akken  ad as-isemmeḥ bab Igenwan ; ma ur yerra ara aḍar, ma 
yugi ad yetgureẓ, dayen tejla tudert-is.  

SGANAYEN :  Tesliḍ, a Sidi ?   

SI YEḤYA :  Anwa akka iwumi yennser umeslay-a ?   Taɣect-is 
uggaɣ ssneɣ-ţ.  

SGANAYEN :  Ah, a Sidi, d amasan, εeqleɣ-t di tikli-ines.  

SI YEḤYA :  D amasan, d anza  neɣ d cciṭan, ilaq ad waliɣ d acu-t.  

Amasan yesenfel udem, yuɣal-d d akkud yeṭef deg ufus-is amger 
urumi.  

Ay at Igenwan  ! Twalaḍ, a Sidi, asenfel deg udem-is ?   

SI YEḤYA :  Ulac, ulac, ayen i izemren ad iyi-sremmeɣ,  tura ad 
smesdeɣ deg-s asekkin-iw, dɣa ad d-ikad ma d agerbuz neɣ d 
ajenniw.  

Amasan yufeg, mi yekker ad t-iwet Si Yeḥya.  

SGANAYEN :  Ah, a Sidi, ur tumineḍ ara akk  s wannect-a ?   Γiwel 
err aḍar, steɣfer (tgurreẓ) 

SI YEḤYA :  Aha°, aha°, ayen yebɣun yeḍru, ulac win ara s-yinin 
tgurrẓeɣ. Yya-d ḍefr-iyi-d.  

 

ASAYES 5 

Asebdad, Si Yeḥya, Sganayen.  

ASEBDAD :  Bedd din, a Si Yeḥya :  tefkiḍ-iyi awal ad d-taseḍ s 
imensi.  

SI YEḤYA :  Ih. Anida ara rreɣ ?   

ASEBDAD :  Awi-d afus-ik.  

SI YEḤYA :  Atan.  

ASEBDAD :  A Si Yeḥya, win yezzren di ddnub d yir lmut kan i t-
yurǧan,  tiririn terriḍ akkin tamella (lefḍel)  n bab Igenwan  ad teldi 
abrid i ssiεqa (ssimra)-as 

SI YEḤYA :  Ay a Rebbi  ! acu akka ḥusseɣ ?   Tendeh deg-i  tmes 
yerna ur ţ-walaɣ, agerbuz yuɣal d ačanar, rɣiɣ  ! Uyy  !  

Aseqseq, rrŮud,  lebraq  annect-ilaten ɣlin-d ɣef  Si Yeḥya. Teldi 
tmurt, tesegḍi-t. Ilizaq  n  tmes, ulac nnig-sen,  ffɣen-d  seg anida 

akken yeɣli.  

SGANAYEN :  Ah  ! Tiɣrad-iw ! Tiɣrad-iw ! Feṭhen medden s lmut-
is :  Igenwan  ireggem,  isuḍaf irekkeḍ, tullas ileɣɣeḍ, iderman 
yeţcemmit, tilawin yeţɣurru, iragazen icebbeh, feḥen akk medden  ! 
Anagar nekk  i ţ-yeččan. Tiɣrad-iw  ! Tiɣrad-iw  !  

